Монгол Улсын Их Хурлын 2007 оны хаврын ээлжит чуулганы 09 дугаар сарын 27-ны өдөр (Баасан гараг)-ийн нэгдсэн хуралдаан 10 цаг 30 минутад УИХ-ын чуулганы нэгдсэн хуралдааны танхимд  эхлэв.
УИХ-ын дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав.


Чуулганы нэгдсэн хуралдааны ирцийн байдалтай холбогдуулан УИХ-ын гишүүн Р.Рашийн асуусан асуултад УИХ-ын дарга Д.Лүндээжанцан хариулж, тайлбар хийв. 


“Ирц хангалтгүй байгаа учир хуралдааныг 15.00 цаг хүртэл хойшлуулъя” гэсэн саналыг УИХ-ын гишүүн Ж.Гүррагчаа, Д.Идэвхтэн нар гаргав. 


УИХ-ын дарга Д.Лүндээжанцан ирцээ бүрдүүлж, хурлынхаа хэвийн үйл ажиллагааг хангахыг УИХ дахь МАХН-ын бүлгийн ахлагч, АН-ын зөвлөлийн дарга нарт шаардаж, хуралдааныг 15.00 цаг хүртэл түр завсарлуулахаар тогтов.


Үдээс хойшхи нэгдсэн хуралдаан 15 цаг 45 минутаас үргэлжлэв.

Чуулганы нэгдсэн хуралдаанд ирвэл зохих 76 гишүүнээс нийт  39 гишүүн ирж, 51.3 хувийн ирцтэй байв. Үүнд:

Чөлөөтэй: Г.Адъяа, А.Бакей, Н.Батбаяр, Д.Бат-Эрдэнэ, Ц.Баярсайхан, Н.Баяртсайхан, Ц.Жаргал, М.Зоригт, С.Ламбаа, Б.Мөнхтуяа, Д.Одхүү, Т.Очирхүү, Л.Пүрэвдорж, Я.Санжмятав, Ч.Улаан, Ц.Шаравдорж, М.Энхсайхан; 


Тасалсан: Л.Гүндалай, Б.Жаргалсайхан, С.Оюун;

Хурал орхисон: Р.Амаржаргал, Р.Бадамдамдин, Б.Батбаатар, Б.Батбаяр, Х.Баттулга, Г.Батхүү, Э.Бат-Үүл, С.Баярцогт, Л.Гансүх, Л.Гантөмөр, Д.Ганхуяг, Р.Гончигдорж, А.Мурат, К.Саираан, Ч.Содномцэрэн, З.Энхболд, Р.Эрдэнэбүрэн; 


Нэг. УИХ-ын зарим гишүүний бүрэн эрхийг түдгэлзүүлэх эсэх тухай

Хэлэлцэж буй асуудалтай холбогдуулан Монгол Улсын Ерөнхий прокурор М.Алтанхуяг, Цагдаагийн ерөнхий газрын дарга М.Ганболд, УИХ-ын Тамгын газрын Ерөнхий нарийн бичгийн дарга Н.Лувсанжав, зөвлөх Д.Насанжаргал, Хууль зүйн байнгын хорооны референт Б.Баасандорж, Төрийн байгуулалтын байнгын хорооны референт Г.Чагнаадорж нарын бүрэлдэхүүнтэй ажлын хэсэг байлцав. 


УИХ-ын зарим гишүүдийн бүрэн эрхийг түдгэлзүүлэх тухай Монгол Улсын Ерөнхий прокурорын газрын саналыг Монгол Улсын Ерөнхий прокурор М.Алтанхуяг танилцуулав. 

Танилцуулгатай холбогдуулан УИХ-ын гишүүдээс асуулт гараагүй болно. 


УИХ-ын зарим гишүүний УИХ-ын гишүүний бүрэн эрхийг түдгэлзүүлэх эсэх асуудлын талаар Халдашгүй байдлын дэд хорооны дүгнэлтийг УИХ-ын гишүүний халдашгүй байдлын дэд хорооны дарга, УИХ-ын гишүүн Д.Дэмбэрэл, Хууль зүйн байнгын хорооны санал, дүгнэлтийг Хууль зүйн байнгын хорооны дарга, УИХ-ын гишүүн Ц.Мөнх-Оргил, Төрийн байгуулалтын байнгын хорооны санал, дүгнэлтийг Төрийн байгуулалтын байнгын хорооны дарга, УИХ-ын гишүүн Д.Дондог нар танилцуулав. 


Монгол Улсын Ерөнхий прокурорын танилцуулга, УИХ-ын Байнгын болон дэд хороодоос гаргасан санал, дүгнэлттэй холбогдуулан УИХ-ын гишүүн Д.Арвин, Л.Одончимэд, С.Отгонбаяр нарын асуусан асуултад УИХ-ын гишүүний халдашгүй байдлын дэд хорооны дарга, УИХ-ын гишүүн Д.Дэмбэрэл, Хууль зүйн байнгын хорооны дарга, УИХ-ын гишүүн Ц.Мөнх-Оргил, Монгол Улсын Ерөнхий прокурор М.Алтанхуяг нар хариулж, тайлбар хийв. 


Уг асуудалтай холбогдуулан санал хэлэх УИХ-ын гишүүн гараагүй болно. 


УИХ-ын гишүүн У.Хүрэлсүх, Г.Занданшатар, Т.Бадамжунай нар үг хэлэв. 


Д.Лүндээжанцан: - УИХ-ын тухай хуулийн 6 дугаар зүйлийн 6.13-ыг үндэслэн нууц санал хураалт явуулах ажлыг зохион байгуулах, дүнг илтгэх комиссыг 5 хүний бүрэлдэхүүнтэйгээр байгуулъя гэсэн саналаар санал хураалт явуулъя. 


Зөвшөөрсөн: 

37


Татгалзсан: 

2


Бүгд: 


39


94.9 хувийн саналаар дэмжигдлээ. 


“Санал хураах комисс байгуулах тухай” Монгол Улсын Их Хурлын тогтоолыг баталъя гэсэн саналыг дэмжье. 


Зөвшөөрсөн: 

37


Татгалзсан: 

2


Бүгд: 


39


94.9 хувийн саналаар тогтоол батлагдлаа. 

· 17 цаг 15 минутаас 17 цаг 25 минут хүртэл УИХ-ын гишүүн Б.Цэрэнбалжир, Ж.Батхуяг, Ж.Гүррагчаа, Р.Нямсүрэн, Ц.Дамиран нарын бүрэлдэхүүнтэй санал хураах комисс хуралдав. 

· 17 цаг 26 минутад санал хураах комисс даргаараа УИХ-ын гишүүн Ж.Батхуяг, нарийн бичгийн даргаар УИХ-ын гишүүн Р.Нямсүрэн нарыг томилов. 

· 17 цаг 27 минутад УИХ-ын гишүүн Ж.Батхуяг Санал хураах комиссын тогтоолыг УИХ-ын гишүүдэд уншиж танилцуулав. 

· 17 цаг 28 минутад УИХ-ын гишүүн Ж.Батхуяг саналын хуудас болон санал өгөх журмыг танилцуулав. 

· 17 цаг 32 минутад УИХ-ын гишүүдийн тоогоор санал хураалтын  хуудас бүрт комиссын гишүүд гарын үсгээ зурж, УИХ-ын тэмдгийг дарж баталгаажуулав.  

· 17 цаг 33 минутад УИХ-ын гишүүн Ж.Гүррагчаа чуулганы нэгдсэн хуралдаанд суусан УИХ-ын гишүүд, Тамгын газрын ажилтнууд, нэгдсэн хуралдааныг сурвалжилж байгаа хэвлэл мэдээллийнхэнд саналын хоосон хайрцгийг харуулж, дараа нь хайрцагны амсрыг түгжиж, лацдав. 

· 17 цаг 34 минутад УИХ-ын гишүүн Р.Нямсүрэн санал өгөх гишүүдийн нэрсийг цагаан толгойн үсгийн дарааллаар дуудаж, саналын хуудсыг тараав. 

· 17 цаг 55 минутад комиссын гишүүд хайрцагны лац, түгжээг нягтлан шалгасны дараагаар задалж, саналын хуудсыг тоолов. 

· 18 цаг 10 минутад УИХ-ын гишүүн Ж.Батхуяг нууц санал хураалтын дүнг танилцуулав. 


Санал хураалтын дүнтэй холбогдуулан УИХ-ын гишүүдээс асуулт гараагүй болно. 


Д.Лүндээжанцан: - Т.Бадамжунайн Улсын Их Хурлын гишүүний бүрэн эрхийг түдгэлзүүлэх эсэх асуудлыг хэлэлцсэн тухай. Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь: 


1. Түнжингийн Бадамжунайн УИХ-ын гишүүний бүрэн эрхийг түдгэлзүүлэх шаардлагагүй гэж үзсүгэй. 


2. Энэ тогтоолыг батлагдсан өдрөөс эхлэн дагаж мөрдсүгэй гэсэн тогтоолын төслийг баталъя гэсэн санал хураалт явуулъя.  


Зөвшөөрсөн: 

38


Татгалзсан: 

1


Бүгд: 


39


97.4 хувийн саналаар тогтоол батлагдлаа. 


Г.Занданшатарын Улсын Их Хурлын гишүүний бүрэн эрхийг түдгэлзүүлэх эсэх асуудлыг хэлэлцсэн тухай. Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь: 


1. Гомбожавын Занданшатарын УИХ-ын гишүүний бүрэн эрхийг түдгэлзүүлэх шаардлагагүй гэж үзсүгэй. 


2. Энэ тогтоолыг батлагдсан өдрөөс эхлэн дагаж мөрдсүгэй гэсэн тогтоолын төслийг баталъя гэсэн санал хураалт явуулъя.  


Зөвшөөрсөн: 

39


Татгалзсан: 

0


Бүгд: 


39


100.0 хувийн саналаар тогтоол батлагдлаа. 


У.Хүрэлсүхийн Улсын Их Хурлын гишүүний бүрэн эрхийг түдгэлзүүлэх эсэх асуудлыг хэлэлцсэн тухай. Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь:


1. Ухнаагийн Хүрэлсүхийн УИХ-ын гишүүний бүрэн эрхийг түдгэлзүүлэх шаардлагагүй гэж үзсүгэй.


2. Энэ тогтоолыг батлагдсан өдрөөс эхлэн дагаж мөрдсүгэй гэсэн тогтоолын төслийг баталъя гэсэн санал хураалт явуулъя.  


Зөвшөөрсөн: 

38


Татгалзсан: 

1


Бүгд: 


39


97.4 хувийн саналаар тогтоол батлагдлаа. 

УИХ-ын дарга Д.Лүндээжанцан “Т.Бадамжунай, Г.Занданшатар,  У.Хүрэлсүх нарын Улсын Их Хурлын гишүүний бүрэн эрхийг түдгэлзүүлэх эсэх асуудлыг хэлэлцсэн тухай” тогтоолуудын эцсийн найруулгыг танилцуулав. (18:17) 

Дээрх тогтоолуудын эцсийн найруулгатай холбогдуулан УИХ-ын гишүүдээс асуулт, санал гараагүй болно.


УИХ-ын гишүүд дээрх тогтоолуудын эцсийн найруулгыг сонсов.


УИХ-ын дарга Д.Лүндээжанцан УИХ-ын 2007 оны хаврын ээлжит чуулганы хуралдааныг хааж үг хэлэв. 

Хуралдаан 18  цаг 35 минутад өндөрлөв.

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ


Тэмдэглэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УИХ-ЫН 2007 ОНЫ ХАВРЫН ЭЭЛЖИТ ЧУУЛГАНЫ 

2007 ОНЫ 09 ДУГААР САРЫН 27-НИЙ ӨДӨР (ПҮРЭВ ГАРАГ)-ИЙН 

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 30 минутад эхлэв. 


Д.Лүндээжанцан: - Засгийн газраар ирэх оны улсын төсөв, үндсэн чиглэл орж байгаа учраас 10 дугаар сарын 1-нээс өмнө Их Хуралд өргөн барих хуультай. Ийм учраас тэр асуудлууд гарцаагүй орж байх шиг байна. Тэгэхдээ Засгийн газар хуралдаанаа шуурхайлж, Улсын Их Хурлын гишүүн, Засгийн газрын гишүүн давхар гишүүдийг хуралд нь оруулах арга хэмжээ авах хэрэгтэй.


Их Хуралд суудалтай намуудын төлөөллийн ирээгүй байгаа гишүүд, Ардчилсан намын зөвлөлийн гишүүд хуралдаандаа ирье. Өчигдөр мэдэгдэл хийгээд гарсан. 19 цаг 10 минутаас хойш хуралд орж ирээгүй байна. Мөн бусад намуудын төлөөллөөс Наранцацралт гишүүн орж ирж ирцэнд орсон, бусад нь орж ирээгүй байна. Засгийн газрын хуралдаан болж байна. Засгийн газрын хуралдаанаар төсөв ярьж байгаа. Маргаашдаа багтаж өргөн барих ёстой Их Хуралд. Гэхдээ энэ хуралдаанаа бас нэлээн шуурхайлж, Их Хурлын гишүүдийг хуралд нь оруулъя. 


…39 хүнийхээ ирцэнд хүргэе. …гадаадад явж байна. Р.Амаржаргал гишүүн ирье, Д.Арвин гишүүн хуралдаа ирье, Р.Бадамдамдин гишүүн хуралдаа ирье, Т.Бадамжунай гишүүн хуралдаа ирье, А.Бакей гишүүн хуралдаа ирье, Ц.Батаа гишүүн хуралдаа ирье, Б.Батбаатар гишүүн хуралдаа ирье, Б.Батбаяр гишүүн хуралдаа ирье, Нямжавын Батбаяр гишүүн гадаадад явж байна. Сү.Батболд гишүүн байгаа, Су. Батболд гишүүн Засгийн газрын хуралтай байна, одоо орж ирэх ёстой, Э.Бат-Үүл гишүүн хуралдаа ирье, Х.Баттулга гишүүн хуралдаа ирье, Ж.Батхуяг гишүүн хуралдаа ирье, Б.Бат-Эрдэнэ гишүүн хуралдаа ирье, Д.Бат-Эрдэнэ гишүүн Өмнөговь аймагт томилолттой явж байна хөдөө, Ц.Баярсайхан гишүүн томилолттой явж байна, Н.Баяртсайхан гишүүн гадаадад явж байна, С.Баярцогт гишүүн хуралдаа ирье, 

Р.Буд гишүүн хуралдаа ирье, Т.Ганди гишүүн хуралдаа ирье, Л.Гансүх гишүүн хуралдаа ирье, Л.Гантөмөр гишүүн хуралдаа ирье, Ж.Ганхуяг гишүүн хуралдаа ирье, Л.Гүндалай гишүүн хуралдаа ирье, Ж.Гүррагчаа гишүүн хуралдаа ирье, Р.Гончигдорж гишүүн хуралдаа ирье, Ц.Дамиран гишүүн картаа хийгээрэй, Д.Дондог гишүүн хуралдаа ирье, Д.Дэмбэрэл сайд хуралтай байна, Ц.Жаргал гишүүн гадаадад явж байна, Бүгд Найрамдах Намын дарга Б.Жаргалсайхан гишүүн хуралдаа ирье. Их Хурлынхаа үйл ажиллагаанд оролцъё. Г.Занданшатар гишүүн хуралдаа ирье, М.Зоригт гишүүн хуралдаа ирье, Л.Зоригт, С.Ламбаа нар гадаадад явж байна, Д.Идэвхтэн дарга байгаа, Ц.Мөнх-Оргил дарга байгаа. Б.Мөнхтуяа гишүүн гадаадад явж байна, А.Мурат гишүүн хуралдаа ирье, Ц.Наранцацралт гишүүн картыг нь яагаад авчихав, сая орж ирээд гарсан, Ц.Нямдорж гишүүн, Р.Нямсүрэн гишүүн нар байгаа, Д.Одбаяр сайд Засгийн газрын хуралтай, одоо гарч ирэх ёстой. 

Л.Одончимэд гишүүн хуралдаа ирье, С.Отгонбаяр гишүүн гадаадад явж байна, С.Отгонбаяр сайд хуралтай байна, Т.Очирхүү гишүүн гадаадад явж байна, С.Оюун гишүүн хуралдаа ирье, Л.Пүрэвдорж гишүүн гадаадад явж байна, Ч.Раднаа гишүүн, Р.Раш гишүүн нар байна. К.Саираан гишүүн хуралдаа ирье. Я.Санжмятав гишүүн хөдөө явж байна. Ц.Сүхбаатар гишүүн хуралдаа ирье. Ч.Содномцэрэн гишүүн хуралдаа ирье, М.Сономпил сайд хуралтай байна, Д.Туяа сайд хуралтай, Д.Тэрбишдагва сайд хуралтай, Ч.Улаан гишүүн гадаадад, УХүрэлсүх сайд хуралтай, А.Цанжид гишүүн байна, Ц.Цэнгэл сайд хуралтай, Б.Цэрэнбалжир гишүүн хуралдаа ирье, Ц.Шаравдорж гишүүн гадаадад явж байна. М.Энхсайхан гишүүн хөдөө явж байна, Ө.Энхтүвшин гишүүн хөдөө явж байна. Б.Эрдэнэбат гишүүн хөдөө явж байна, Р.Эрдэнэбүрэн гишүүн хуралдаа ирье, Б.Эрдэнэсүрэн гишүүн бас хуралдаа ирье.

Р.Раш: - Даргаа, хөдөө явж байгаа гишүүдийг дуудаж болох уу?

Д.Лүндээжанцан: - Дуудаж байна. Дуудуулж байна. Өчигдрөөс эхлээд дуудуулж байна.

Р.Раш: - Тэгээд дуудаад ирэх хүн байна уу? 

Д.Лүндээжанцан: - Би энийг бүлгийн шугамаар гол нь зохион байгуул аа гэж үүрэг өгч байгаа.

Р.Раш: - Хотод тэнээд байгаагаа олох хэрэгтэй юм байна.

Д.Лүндээжанцан: - Хотод тэнэж байгааг нь ч бүү мэд. Ямар ч байсан одоо.

Р.Раш:  - Хуралд байхгүй юм чинь тэнэж л байгаа шүү дээ.

Д.Лүндээжанцан: - Ирэх байх л гэж бодож байна. Одоо бид 10 цагаас хуралтай гэхэд чинь одоо цаг 20 минут өнгөрөөд байна. 

Р.Раш: - Манай намын гишүүд, Л.Одончимэд энэ тэр хаана байна?

Д.Лүндээжанцан: - Та микрофонд яриарай. Р.Раш гишүүн. 

Р.Раш: - Хурал ингээд энэ чинь өчигдөр байнгын хороод хуралдсан, уржигдар Халдашгүй байдлын дэд хороо хуралдаад шийдвэрээ гаргасан, одоо нэгдсэн шийдвэр гарсан, тэгээд яг номын дагуу, хуулийн дагуу явж байхад өчигдөр манай Ардчилсан намын гишүүд зөвлөлийн дарга нь орж ирж мэдэгдэл хийгээд ингээд гараад явсан. Энэ бол тэр мэдэгдлийг сонсож байхад манай намыг, хувьсгалт нам ухаан нь хуулийн дээгүүр байна аа гэсэн тийм өнгө аястай, агуулгатай юм шиг санагдаж байсан. 

Улсын ерөнхий прокуророос оруулж ирсэн тэр асуудал бол 2 хоногийн хугацаанд шийдэгдэнэ гэсэн ийм хуультай юм байна. Мэдсээр байж ингээд хурлыг орхиод явж байгаа явдал бол жинхэнэ ёсоор ёстой хуулийг гишгэж байна гэж ингэж би ойлгож буруушааж байна энийг. Яагаад ингэж байгаа юм бэ? Энэ чинь тоглож байна шүү дээ ерөөсөө нэгдүгээрт нь.

Хоёрдугаарт нь, өөрөө ингээд л энэ хурлын индэр дээр зайлуул өрөвдөлтэй харагдах юмаа. Дуудаад л суугаад байдаг. Энэ дуудаж байгаа улсууд хэр ажил хэрэгчээр хандаж байна вэ цаана нь. Нөгөөдүүл нь яагаад олдохгүй байгаа юм бэ. Гадаадад явсныг нь яах вэ одоо ингэхсэн. Энэ чинь хөдөө орон нутагт явсан бол онгоцоор хүрээд ирнэ, хотод байгаагаа ядаж олмоор байна, дэмий тэнээд байгаа юм уу, өвдөж зовоод байгаа юм уу, энийг мэдээлж хэлмээр байна. Холбогдож байгаа юм байгаа юм уу, үгүй юм уу. Ингээд одоо ямар янзтайгаар энэ чинь явах юм бэ? 

Өчигдөр өөрөө ярьж байсан. Ер нь 2 хоногийн хугацаа хэтэрчихлээ, хуулийн зохицуулалт гэж одоо бэлэн юм алга байна гэх маягийн юм амнаас чинь гарах шиг болно лээ. Хэрвээ хуулийн зохицуулалт байхгүй ийм юм бол иргэнд нь ашигтайгаар шийддэг тийм эрүүгийн хуулийн заалт бий гэж улс амьтан бас хэлэх юм байна шүү дээ. Тэрүүгээр нь шийдээд, энэ юмаа ер нь номд нь оруулж явуулахгүй бол Монголын төр ингэж гацаанд зүгээр дубик байгаад байж яагаад ч таарахгүй. 

Д.Лүндээжанцан: - Тэр Р.Раш гишүүний асуултад хариулахад бид яах вэ хурал эхлээгүй байгаа учраас санал солилцох юмаар ярьж байна. Зөв зүйтэй шүүмжлэл байна аа гэж таны шүүмжлэлийг ойлгож байна. Манай Их Хурлын гишүүн болгон сонгогдсон ард түмний итгэл найдвар хүлээж сонгогдсон л бол үндсэн үүрэгт ажилдаа эзний ёсоор хандах ёстой. Тийм учраас бидний үндсэн ажил бол хууль тогтоох үйл ажиллагаа, төрийн эрх барих дээд байгууллагын төлөөлөгч юм. Ийм учраас энэ ажил үндсэн ажилдаа эхэлж орох ёстой. 

Хоёр, гуравдугаар зэргийн ажил байдаг бол тэрүүгээрээ явж л байгаа байх. Бид бол үндсэн ажил дөрөв дэх, тав дахь өдөр гол чуулганы нэгдсэн хуралдаантай өдрүүд байдаг. Энд бол заавал байж байх ёстой. Дээр нь байнгын хороо, ажлын хэсэг, намын бүлгийн хуралдаануудад суух үүрэгтэй. Хуулин дээрээ ажиллах ёстой. Цаашилбал энэ Засгийн газрын гишүүд, Их Хурлын гишүүдийн хэдээс илүүгүйг эзлэхгүй байх Их Хурлын гишүүдээс орох лимитийг хүртэл ярих асуудал бидэнд тулчихаад байгаа юм. 

Хоёр дахь асуудлын тухайд таны энэ сураг чимээ гаргаж ажилла гэдэг дээр манай Тамгын газар туслахуудтай нь харилцаж байна, одоогоор хоёр, гурван гишүүн олдохгүй байна. Жаргалсайхан гишүүн, өчигдөр Арвин гишүүн, Одончимэд гишүүн нарыг намын бүлэг нь өөрсдөө яриад байна лээ, Ингээд олонхийн бүлгийг бүрдүүлж байгаа олонхийг бүрдүүлж байгаа МАХН-ын бүлэг юуны өмнө эхлээд гишүүдээ бүрэн байлгах хэрэгтэй. Ардчилсан намын зөвлөл хурал хаяж мэдэгдэл гаргасан. Таны энэ шүүмжлэлтэй би бас санал нэг байна. Яг тэр халдашгүй байдлын дэд хороо, байнгын хороод нь ёс номоороо яваад нууц санал хураалт болоод, тэгээд асуудал яг орох болохоор орохоо байчихаж байгаа явдал дээр бол. Энэ бол гишүүд ч гэсэн өөрсдийнхөө эрхийг илэрхийлж нууц санал хураалтад оролцох ёстой юм. 

Дараагийн нэг асуудал бол энэ хуулийн зохицуулалтын асуудал байгаа юм. Тусгайлан зохицуулсан зохицуулалт алга байна. 2 өдрийн дотор хэлэлцэн шийдвэрлэнэ гэж бид заасан байна, өнгөрвөл яах вэ гэдгээ орхисон байна. Үндсэн хуулийн цэцийн дүгнэлтийг хэлэлцээд, хэрвээ хүлээж аваагүй тохиолдолд эцсийн дүгнэлт нь нөгөө том Их суудлынхаа хуралдаанаар шууд хүчингүй болдог, иймэрхүү дараа нь яах вэ гэдэг ийм зохицуулалтууд хийж өгсөн хуулиуд байдаг. Үндсэн хуульд онц байдал зарлалаа, онц байдал зарлахад 24 цагийн дотор ирж хуралдана. Хэрвээ гишүүд ирэхгүй бол тэр Ерөнхийлөгч онц байдал зарласан Ерөнхийлөгчийн зарлиг автоматаар хүчингүй болно гээд Үндсэн хуульд байгаа шүү дээ тийм үү.

Ийм ийм яавал ингээд хэрэгжихгүй бол хугацаандаа хэрэгжихгүй бол яах вэ гэсэн хуулийн зохицуулалтууд бол дутагдалтай байна. Засгийн газрын гишүүдийг 14 хоногийн дотор чөлөөлнө гэсэн асуудлууд байгаа. Томилох, чөлөөлөхтэй холбоотой. Гэтэл Засгийн газрын гишүүдийн асуудал орж ирээд байнгын хороон дээр гацчихаад сарын нүүр болдог, бүтэн сар болдог, хэдэн сараар үргэлжилдэг явдал ч гэсэн удаа дараа давтагдан гарч байгаа. Энэ мэтчилэнгээр ийм ийм тохиолдлуудад дараагийнх нь хүлээлгэх хариуцлага ямар байх вэ гэдгийг бид энэ хуулиуддаа, ялангуяа органик хууль болсон Их Хурлын хууль, Засгийн газрын хууль, бусад хуулиудад хийж өгөх ёстой юм.

Таны ярьсан хувь хүнд нь ашигтайгаар шийдэх ерөнхий зарчим байгаа. Энэ бол ерөнхийдөө хуулийн байгууллагууд баримталдаг гол зарчим аа. Гэхдээ яллагдагчийн шатанд ч тавигддаг юм. Ерөнхий агуулгаар нь бол энийг бас барьж байх хэрэгтэй. Яг энэ асуудал дээр бас холбогдох уу, үгүй юу гэдэг бол учир дутагдалтай. 

Өчигдөр ч гэсэн сурвалжлагч нар, сэтгүүлч нар намайг гарахад ямар хариуцлага хүлээх юм бэ гэнэ. Ер нь Их Хурал хуульд заасан хугацаанд нь юмаа шийдэж чадаагүй нь өөрөө хариуцлага алдаж байгаагийн жишээ болж байгаа юм. Энийг цаашдаа яах вэ гэдэг асуудлыг бол одоо бид журамлах ёстой.

Ярьж байна даа одоо.         

Р.Раш: - Үгүй ээ, би яримаар байна. Их Хурлыг бүрдүүлж байгаа энэ улс төрийн баганууд чинь одоо улс төрийн намууд шүү дээ. Тэгээд ухаан нь ерөөсөө
нэг тийм идээн дээрээс чихэр авах гээд хүүхэд яах дээрээ зэрэг эцэг эх нь одоо боль гэхээр түрүүлгээ харж хэвтчихээд, хөлөө тийчигнүүлээд уйлаад байдаг эрх хүүхэд шиг ийм байна гэж, тэгээд төрийг удирдана гэж ер нь хэцүү байна шүү дээ энэ чинь ер нь.


Д.Лүндээжанцан: - Тэгэхээр Р.Раш гишүүнээ энэ бол та бид хоёрын, таны санал байна. Бид энийг ер нь улс төрийн намын хууль, парламентат ёсыг төлөвшүүлэх талаар бас энэ удаагийн парламент өөрсдөө ч гэсэн нэлээн зүйл хийсэн, цаашдаа ч бид бодох л асуудал байгаа. Ер нь сонгогчид эцсийн эцэст дүн тавьдаг даа, эцсийн эцэст хамгийн гол нь. 


За Ж.Гүррагчаа гишүүн. За манай баатрууд бол улсын баатар, хөдөлмөрийн баатрууд яриад байна л даа энэ чинь бас, хөдөлмөрч улсууд л даа. Парламентад орж ирсэн ч гэсэн энэ баатрынхаа чанарыг юу гэж алдах вэ мэдээж хэрэг, угаасаа л баатар улсууд юм чинь.


Ж.Гүррагчаа: - Тэр баатар яах вэ дарга аа, ерөөсөө ингэмээр байна. Бид хэд чинь одоо ингээд малын бэлчээр дээр яриад сууж байгаа хоёр хүн шиг ингээд л, одоо энэ чинь ерөнхийдөө инээдэмтэй харагдаад байна аа. Одоо тэгэхээр ингэмээр байна.  Надад ийм санал байна.


Энэ одоо цаг хугацаа юм чинь өнгөрсөн юм бол энэнээс гарах шийдвэр чинь тэгээд хүчин төгөлдөр шийдвэр байх юм уу, үгүй юу. Тэр 24 цаг, 48 цаг, 2 хоногийн хугацаа нь өнгөрчихсөн. Энэний дараагаар бид шийдвэр гаргалаа ч гэсэн энэ шийдвэр чинь ямар шийдвэр байх юм бэ? Энийгээ Тамгын газар бүгдээрээ сайн яриад, тэгээд одоо ингээд шийдвэр гаргах тийм шаардлагагүй болчихож байгаа юм бол ерөөсөө энэ богинохон хугацаанд энэ хаврын чуулганыг хаагаад, намрын чуулган болохоор ажлаа нээгээд ингэж ажилламаар байна нэгдүгээрт.


Хоёрдугаарт бол бид одоо энд ингэж суугаад тав, арван хүн ингээд улсууд сонингоо уншаад дуусах шиг байна. Одоо тодорхой цаг өнөөдөр зарлаад тэгээд гишүүдээ бүрдүүлээд ингээд эргэж уулзсан нь дээр байх аа. Түүнээс ингээд иймэрхүү юм яриад сууж байгаа бол энэ ажил бишээ. Тийм учраас үдээс хойш гурван цагт байдаг юм уу, яг улсуудаа бүрдүүлье гээд бүлэг холбогдох улсууддаа үүрэг даалгавар өгөөд та энэ чуулганы ажиллагааг одоохондоо завсарлуулбал яасан юм бэ гэсэн саналыг би оруулж байна аа.


Д.Лүндээжанцан: - Д.Идэвхтэн гишүүн.


Д.Идэвхтэн: - Тэгэхлээр энэ гишүүдийн бүрэн эрхийг түдгэлзүүлэх эсэх асуудлыг 2 хоногийн дотор хэлэлцэж дууссан байх хуулийн хугацаатай. Энэ хугацаа маань өчигдөр орой 00 цагаар дуусгавар болсон л доо. Энэнээс цааш бол ердийн дэглэмээрээ хуулийг, аливаа шийдвэрийн төслийг Их Хурал яаж хэлэлцдэг вэ тэр дэглэмээрээ хэлэлцэхээс өөр аргагүй болж байна л даа нэг тал нь. Нөгөө тал нь хэлэлцэх гэхээр ингээд Ардчилсан намын зөвлөл хурлаа орхиод гарчихсан учраас ирц бүрдэж өгөхгүй байна. Ингээд бие биенээ хүлээгээд суух нь бол үнэхээр харамсалтай бөгөөд хайран цаг байна. Энэ хооронд их юм хийх боломж алдаж байна.


Тийм учраас намын бүлэг, зөвлөлүүд ирцээ бүрдүүлэх даалгаврыг Их Хурлын даргаас өгөөд одоо завсарлаад, 15.00 цагт дахиж цуглараад, хэрвээ Ардчилсан намынхан дахиж орж ирэхгүй бол хаврын чуулганаа хаая аа, тэгээд намрын чуулганаа 10 дугаар сарын 1-нд эхлээд энэ хэлэлцэх ёстой юмаа тэр ердийн дэглэмийнх нь дагуу хэлэлцээд явбал яасан юм бэ гэсэн саналтай байна. Тэгэхгүй бол нэг хэсэг нь зааланд ингээд суугаад байдаг, нөгөө хэсэг нь хаа байгаа нь мэдэгдэхгүй, төрийн ордонд байгаа юм уу, үгүй юм уу, эсвэл гэртээ унтаж байгаа юм уу мэдэгдэхгүй ингээд танхимд орж ирдэггүй. Ийм байдалтай Их Хурлын ажиллагаа явагдаж болохгүй ээ. 

Тийм учраас Их Хурлын дарга та одоо завсарлуулаад 15.00 цагт цуглах үүрэг даалгавар өгөөд, энэ хооронд бүлэг, зөвлөлийнхөн цугларч, ирцээ бүрдүүлж, 15.00 цагт орж ирэх үүргийг бүлэг, зөвлөлийнхөнд өгмөөр байна, парламентад суудалтай намуудад өгмөөр байна. За би өглөө ирснээс хойш Ардчилсан намынхантай ярих гэхлээр холбогдож болохгүй байна, Бүгд Найрамдах Намын дарга Жаргалсайхантай ярих гэхээр утас нь бас холбогдохгүй байна. Үндэсний шинэ нам, Эх орон намынхан энүүгээр ойрхон байцгааж байна. Хуралдаанд орж ирэхэд бэлхэн байж байна.

Манай бүлгээс өчигдөр байсан улсууд бүгдээрээ байж байна. Өчигдрийн хуралдаанд ирж чадаагүй, оролцож чадаагүй 2 гишүүн би бол өнөөдөр үдээс хойш хүрээд ирэх байх гэж найдаж байна. Д.Арвин гишүүн, Л.Одончимэд гишүүн хоёр байгаа. Ийм учраас түр завсарлавал яасан юм бэ.

Д.Лүндээжанцан: - За тэгэхээр гишүүд санал гаргаж байна. Бид цаг 30 минут хүлээлээ. Энд хий дэмий алт шиг цаг урсаж байна шүү дээ. Одоо намрын чуулганаар бид хэлэлцэх ёстой хуулиуд, хамгийн эхлээд дэгээ тийм ээ, Их Хурлынхаа хууль дэгийг манай Идэвхтэн даргаар ахлуулсан ажлын хэсэг байна, орлогч нь Баярцогт, өчигдөр их ярьж байгаа хүн. Их Хурлын хуультай холбоотой юмнуудаа яриад байна шүү дээ. Одоо ер нь Их Хурлын хуульд ямар ямар асуудлуудыг оруулах ёстой вэ гэдгийг маш их тэр нь дээр ажиллах шаардлагатай байна. 

Боловсронгуй болгоод байна болгоод байна гэсэн сая ХБНГУ-д очиход л мөн л ялгаагүй бас л үүнтэй холбоотой асуудлуудаар л яриа болоод байна. Үндсэн хуулийн шүүх, Парламентын  хоорондынх нь асуудлаар. Жишээ нь ийм байгаа юм. Чех, Унгар дээр мөн л ялгаагүй. Тэгэхээр энэ бол газар болгонд байдаг парламентат ёс төлөвших явц гэдэг бол тийм амар юм байдаг юм биш байна. Ийм учраас маш сайн бодож бид 4 удаа, 3 удаагийнх нь өөрчлөлтийг үндсэндээ би ажлын хэсгийг ахалж ажилласан, 1992 оны хавар Улсын бага хурал байхад Их Хурлын хууль батлагдсан. Тэгээд ноднин дахиад хичнээн дахиж завсарт нь өөрчлөлт оров. Тэгээд байхад болохгүй байна аа. Болохгүй юм маш их байна аа. Ийм учраас одоо Төрийн байгуулалтын байнгын хороо Дондог дарга, ажлын хэсгийг ахалж байгаа дэд дарга Идэвхтэн, ажлын хэсгийн орлогч Баярцогт энэ хүмүүс энэ дээр онцгой анхаарах шаардлагатай байна гэдгийг бас энд хэлье гэж бодож байна.  


Хоёрдугаарт нь МАХН-ын бүлэг 39 гишүүнтэй бүлэг байгаа. Ийм учраас гишүүдээ цуглуулах асуудлыг өчигдрөөс хойш би энэ индэр дээрээс бүлгийн ахлагч Нямдоржид удаа дараа шаардсан. Ардчилсан намын зөвлөл хуулиа биелүүлж, хуулиа хүндэтгэж, энэ асуудалд Их Хурлын гишүүний бүрэн эрхтэй холбоотой асуудалд орж ирэх гэдгийг бол удаа дараа шаардсан, мэдэгдэл хийгээд гараад явчихсан. Энэ бол хууль зөрчиж байгаа бас асуудал аа гэж ойлгож байгаа юм.


Ардчилсан намын зөвлөл би бол нөгөө төдөн удаа нот өглөө гэдэг шиг энэ протоколд, ерөнхийдөө энэ бичлэгүүд байгаа. Ингэвэл төд дэх удаагаа шаардлага, лав 50, 60 дахь удаагаа шаардлага болж байгаа байх гэж бодож байна. Мөн одоо ард түмний итгэлийг аваад Засгийн газар суудал аваад байж байгаа БНН-ын дарга Б.Жаргалсайхан өчигдрөөс хойш хуралдаа ирэхгүй байна. Энийг би удаа дараа шаардаж байна. Мөн түүнчлэн АТН-ын дарга Л.Гүндалай томилолттой байгаа, гэхдээ хөдөө явсан эсэхийг Тамгын газрын бүртгэлд ороогүй байна. Гэх мэтчилэнгээр намууд, хүн болгоноор бодож шаардаж байна аа. 

Ийм учраас 15.00 цаг гэхэд ирцээ бүрдүүлж хурлынхаа хэвийн үйл ажиллагааг хангахыг би МАХН-ын бүлгийн ахлагч Ц.Нямдорж, Ардчилсан намын зөвлөлийн ахлагч Л.Гансүх нарт шаардаж байна. Ингээд 15.00 цаг хүртэл завсарлалаа.  


Үдээс хойшхи нэгдсэн хуралдаан 15 цаг 45 минутаас үргэлжлэв.
Д.Лүндээжанцан: - Хурлын ахмадууд сая цуглаж би тэдэнд баяр хүргээд жаахан хоцорчихлоо. За МАХН-ын бүлгийн гишүүд, Эх орон намын төлөөлөл, БНН-ын төлөөлөл, АТН-ын төлөөлөл, ИЗН-ын төлөөлөл, Ардчилсан намын зөвлөлийн гишүүд хуралдаа ирье. ИЗН, Эх орон нам, БНН-ын төлөөлөл хуралдаандаа ирье. 

Монгол телевизийн 40 жилийн ой болсон, бид бүхний хамтын баяр, 40 жилийн өмнө Монгол телевиз эфир засаж байхад, мөн одоо монгол телевиз гадаанаа цуглаан хийж нээж байхад нь би бас тэрний гэрч байсан, тэгэхээр нэг мэдсэн 40 жил өнгөрсөн байна. Ингээд 40 жилийн ойгоор Монгол телевизийн хамт олонд баярын мэнд хүргэж ажлын амжилт хүсье. Дээр нь манай олон жил манай парламентын сурвалжлагчаар ажиллаж байгаа Алтангэрэл маань, Бат-Эрдэнэ оператор, бусад хүмүүс энд байна. Та бүхэнд бас баярын мэнд хүргэж ажлын амжилт хүсье. Алтангэрэлд бас давхар баяр хүргэж байна. Өчигдөр төрийн дээд шагнал Алтан гадас одонгоор шагнагдсан байна. Чуулган нээгдэхээр баяр хүргэх гээд байсан ер нь мөдгүй удаад хуучирчих гээд байна. Манай Алтангэрэлийнх. 

За гишүүд хуралдаандаа орж ирье. Дэд хороо, байнгын хороодын хуралд орчихоод тэгээд нэгдсэн хуралдаан дээр болохоор орохгүй гээд байх нь хууль зүйн үүднээсээ ч тэр, улс төрийн хүчний хариуцлагаас ч тэр аль алинд нь байж таарахгүй асуудал аа гэж ингэж бодож байна. ИЗН-ын төлөөлөл хуралдаа ирье, БНН-ын төлөөлөл хуралдаа ирье. Ардчилсан намын зөвлөлийн гишүүдийг хүлээсэн, өнөөдрийн үдээс өмнөх хуралдааны үед бас ирээгүй. Байгаа гишүүдээс гишүүд дутуу байна. Эх орон намын дарга Эрдэнэбат гишүүн хуралдаа ирье. БНН-ын дарга Жаргалсайхан гишүүн хуралдаа ирье. Үндэсний шинэ намынхан байна. Ардчилсан намын зөвлөлийн гишүүд хуралдаа ирье. 

УИХ-ын дэд дарга Д.Идэвхтэн 16.15-д удирдав.

Д.Идэвхтэн: - Чуулганы танхимд орж ирээгүй байгаа хүний нэрсийг дуудъя. Батболд сайд энэ Засгийн газрын гишүүдийг дуудаадах даа. Б.Эрдэнэбат сайд байна, С.Отгонбаяр сайд байна. Дуудах хэрэгтэй байна. Б.Цэрэнбалжир гишүүн С.Отгонбаярыг дуудаадах даа, утасдаад орж ир гэж хэл. УИХ-ын гишүүн Б.Жаргалсайхан хуралдааны танхимд орж ирээрэй. Ирцээ бүрдүүлж асуудлаа хэлэлцэж эхэлье гишүүд ээ. Д.Одбаяр сайд орж ирлээ, Ч.Авдай гишүүн суудалдаа суугаарай. Б.Эрдэнэбат сайд орж ирлээ. Утасдаадах даа, ороод ир гэж хэл, энэ ирцэд орчихсон байж байна, өөрөө алга байна. Арвин гишүүн картаа хийгээдэхээрэй. Одоо Одончимэд гишүүнийг дуудаадах даа. Ирж байна уу. 

УИХ-ын Тамгын газраас хэн сууж байна энд? Оюун гишүүнийг зааланд  ир гэж хэлээдэх дээ. За ирц бүрдэж байна. Одоо 39 хүн байна. Одоо нэг хоёрын зэргийн хүн ороод ирвэл чуулганы хуралдаан эхлэхэд бэлэн болж байна. Одоо Их Хурлын дарга ороод ирнэ. Ирцэд орчихсон боловч зааланд орж ирээгүй гишүүдийн нэрсийг дуудаадахъя. Батаа гишүүн ирцэд орчихсон өөрөө орж ирээгүй байна. Батаа гишүүнийг ороод ир гэж хэл дээ. Ирж байна уу. Буд гишүүн суудалдаа суухыг урьж байна. Буд гишүүн ирцэд орчихсон байна, зааланд алга байна. Буд гишүүнийг ороод ир гэж хэлээдэхээрэй. Орж ирж байна уу. Ганди гишүүнийг уриадах даа. Ганди гишүүн ирцэд орчихсон байна, одоо ороод ир гэж хэл, хуралдаан эхлэхэд бэлхэн боллоо. 39 хүн боллоо. 

Ирцэд нэр нь бүртгэгдсэн боловч зааланд орж ирээгүй Ц.Батаа гишүүн байна. Ц.Батаа гишүүнийг ороод ир гэж хэлээдэх. Бусад гишүүд бүгдээрээ зааланд байх шиг байна. Чуулганы хуралдаан эхлэхэд бэлхэн болж байна. 

УИХ-ын чуулганы нэгдсэн хуралдаан  16 цаг 25 минутад эхлэв.

Д.Лүндээжанцан: - УИХ-ын гишүүдийн өдрийн амгаланг айлтгая. Ирц 39. 51.3 хувь байна. УИХ-ын хаврын чуулганы 9 дүгээр сарын 27-ны өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдааны хэлэлцэх асуудлыг танилцуулъя. УИХ-ын зарим гишүүний бүрэн эрхийг түдгэлзүүлэх тухай асуудал байна. Ингээд одоо хэлэлцэх асуудалдаа оръё. 

УИХ-ын зарим гишүүний бүрэн эрхийг түдгэлзүүлэх тухай саналыг Улсын ерөнхий прокурор М.Алтанхуяг танилцуулна. М.Алтанхуяг прокурорыг индэрт урьж байна. 

М.Алтанхуяг: - Цагдаагийн ерөнхий газрын эрүүгийн цагдаагийн газарт Монгол Улсын Төрийн өмчийн хорооноос хадгаламж банкны зарим ажилтнууд онц хэмжээний мөнгөн хөрөнгө ашигласан байж болох тухай албан бичгээр мэдэгдэж шалгаж өгөхийг хүссэний дагуу Монгол Улсын Эрүүгийн хуулийн 263 дугаар зүйлийн 2, 271 дүгээр зүйлийн 1 дэх хэсэгт зааснаар 2007 оны 2 дугаар сарын 9-ний өдөр эрүүгийн хэрэг үүсгэн шалгасан юм. 

Энэ шалгалтын явцад хадгаламж банкны дотоод аудитын газар Монгол банктай хамтарсан шалгалт хийж, тус банкнаас 14 тэрбум 380 сая төгрөгийн дутагдал гарсан баримт тогтоогдсон. Ингээд хэргийг мөрдөн шалгах явцад хадгаламж банкны орлогч нягтлан бодогч Чимэдцэрэн 1997-2007 оны 1 дүгээр сар хүртэлх хугацаанд хадгаламж банкны Монголбанкинд байрших төгрөгийн харилцах данснаас хуурамч гүйлгээ хийлгэх аргаар 14 тэрбум 380 сая төгрөгийг өөрийн болон хувь хүн, компаниудын нэр дээр шилжүүлэн авч хувьдаа завшсан юм. 

Ц.Чимэдцэрэн 2004 оны 2 дугаар сарын 6-наас 2007 оны 1 дүгээр сар хүртэл Солонгос улсад очиж олон дахин казино тоглож байсан бөгөөд эдгээр мөнгөний ихэнхийг тэнд үрэгдүүлсэн гэдэг. Ц.Чимэдцэрэн дээрх казино тоглож байх үед Улсын Их Хурлын гишүүн Т.Бадамжунай, Г.Занданшатар, У.Хүрэлсүх нар мөн тэнд байж казино тоглож байсан баримт хэрэгт авагдсан юм. 

Иймд эдгээр хүмүүс Ц.Чимэдцэрэнгийн банкнаас онц хэмжээний мөнгө завшихад хамтран оролцсон эсэх, казино тоглох санхүүгийн боломжтой эсэхийг шалгах, тэдгээрийн мөнгөний эх үүсвэрт үзлэг хийх шаардлагатай байгаа учир эдгээр гишүүдийн бүрэн эрхийг түдгэлзүүлэх саналыг Улсын Их Хуралд тавьж байгаа юм.

Д.Лүндээжанцан: - Прокурор танилцуулгаа хийлээ. Баярлалаа. Одоо гишүүд энэ хуулийн 6.9.2-т заасан үндэслэлээр бүрэн эрхийг нь түдгэлзүүлэх танилцуулгыг хийсэн Улсын ерөнхий прокурорын танилцуулгатай холбогдуулан асуулт асуух гишүүд асуултаа асууя. Асуулт асуух гишүүн байна уу? Алга байна. Танилцуулгатай холбогдуулан асуух асуулт дууслаа. 

Одоо уг асуудлын талаар Улсын Их Хурлын гишүүний халдашгүй байдлын дэд хорооны санал дүгнэлтийг сонсъё. Санал, дүгнэлтийг Улсын Их хурлын гишүүн Д.Дэмбэрэл танилцуулна. Д.Дэмбэрэл гишүүнийг индэрт урьж байна. 

Д.Дэмбэрэл: - Улсын Их Хурлын дарга, эрхэм гишүүд ээ.

Монгол Улсын Ерөнхий прокурор Алтанхуяг Улсын Их Хуралд хандаж Улсын Их Хурлын тухай хуулийн 6 дугаар зүйлийн 6.9.2-т заасны дагуу Улсын Их Хурлын гишүүн Бадамжунай, Занданшатар, Хүрэлсүх нарын Улсын Их Хурлын гишүүний бүрэн эрхийг түдгэлзүүлэх санал оруулсныг Улсын Их хурлын тухай хуулийн 24 дүгээр зүйлийн 4.7-д заасан ёсоор тус дэд хороо Улсын Их Хурлын гишүүн Дэмбэрэл,Гончигдорж,Лүндээжанцан нарын бүрэлдэхүүнтэйгээр хуралдаж, хэлэлцэж дараахь санал нэгдсэн дүгнэлтийг оруулж байна. 

Уг асуудлыг 2007 оны 9 дүгээр сарын 25-ны өдөр хаалттай хуралдаанаар хэлэлцэх явцад Улсын Их Хурлын гишүүн Бадамжунай, Занданшатар, Хүрэлсүх нар Цагдаагийн ерөнхий газрын Мөрдөн байцаах газарт шалгагдаж буй хадгаламж банкны орлогч нягтлан бодогч Чимэдцэрэнд холбогдуулан үүсгэсэн эрүүгийн хэргийн хүрээнд шалгалт үзлэг хийлгэх бололцоог олгож, шалгуулах тухайгаа болон ийм шалгалт үзлэг хийхэд халдашгүй байдлаа хөндөгдсөн гэж үзэхгүй гэдгээ мэдэгдсэн.

Энэ нөхцөлд хэргийг гишүүдийн бүрэн эрхийг түдгэлзүүлэхгүйгээр шалгах боломжтой болохыг Улсын ерөнхий прокурор үгүйсгээгүйг тус тус харгалзан Улсын Их Хурлын гишүүн Бадамжунай, Занданшатар, Хүрэлсүх нарын Улсын Их Хурлын гишүүний бүрэн эрхийг түдгэлзүүлэх шаардлагагүй гэж үзлээ.

Анхаарал тавьсанд баярлалаа.

Д.Лүндээжанцан: - Д.Дэмбэрэл даргад талархлаа илэрхийлье. Одоо Хууль зүйн байнгын хорооны санал, дүгнэлтийг сонсъё. Санал дүгнэлтийг Улсын Их Хурлын гишүүн, байнгын хорооны дарга Ц.Мөнх-Оргил танилцуулна. Ц.Мөнх-Оргилыг индэрт урьж байна.

Ц.Мөнх-Оргил: - Улсын Их Хурлын дарга, эрхэм гишүүд ээ.

Улсын Их Хурлын гишүүн Т.Бадамжунай, Г.Занданшатар, У.Хүрэлсүх нарын Улсын Их хурлын гишүүний бүрэн эрхийг түдгэлзүүлэх тухай саналыг Монгол Улсын Ерөнхий прокурор М.Алтанхуягаас Улсын Их Хуралд оруулсныг Хууль зүйн байнгын хороо 2007 оны 9 дүгээр сарын 26-ны өдрийн хуралдаанаараа хэлэлцлээ.

Байнгын хорооны хуралдаанд Улсын ерөнхий прокурор М.Алтанхуяг Улсын Их Хурлын зарим гишүүдийн бүрэн эрхийг түдгэлзүүлэх тухай саналыг танилцуулсан ба энэ асуудлаар гаргасан Улсын Их Хурлын гишүүдийн Халдашгүй байдлын дэд хорооны дүгнэлтийг сонссон.    

Байнгын хорооны хуралдаанд Улсын Их Хурлын гишүүн С.Баярцогт, Ц.Сүхбаатар, Р.Эрдэнэбүрэн, М.Сономпил, Ц.Нямдорж, Л.Гансүх, Д.Дэмбэрэл нар Улсын Их Хурлын гишүүний бүрэн эрхийг нь түдгэлзүүлэх асуудалтай холбогдуулан үг хэлж байр сууриа илэрхийлсэн болно. 

Улсын Их Хурлын гишүүн С.Баярцогтоос Улсын Их Хурлын гишүүний бүрэн эрхийг түдгэлзүүлэх эсэх тухай асуудлыг нууц санал хураалтаар шийдвэрлэх горимын санал гаргасныг байнгын хорооны хуралдаанд оролцсон гишүүдийн олонхи дэмжсэн тул санал хураалтыг нууцаар явуулсан.  


Нууц санал хураалтын дүнг гишүүн тус бүрээр гаргахад Улсын Их Хурлын гишүүн Т.Бадамжунайн бүрэн эрхийг түдгэлзүүлэх шаардлагагүй гэсэн саналыг хуралдаанд оролцож санал өгсөн гишүүдийн 64.3 хувь, Улсын Их Хурлын гишүүн Г.Занданшатарын бүрэн эрхийг түдгэлзүүлэх шаардлагагүй гэсэн саналыг хуралдаанд оролцож санал өгсөн гишүүдийн 71.5 хувь, Улсын Их Хурлын гишүүн У.Хүрэлсүхийн бүрэн эрхийг түдгэлзүүлэх шаардлагагүй гэсэн саналыг хуралдаанд оролцож санал өгсөн гишүүдийн 71.5 хувь нь өгснийг танилцуулж байна. 


Анхаарал тавьсанд баярлалаа.


Д.Лүндээжанцан: - За одоо Төрийн байгуулалтын байнгын хорооны санал дүгнэлтийг сонсъё. Санал дүгнэлтийг Улсын Их Хурлын гишүүн Д.Дондог танилцуулна. Төрийн байгуулалтын байнгын хорооны дарга Д.Дондог. 


Д.Дондог: - Улсын Их Хурлын дарга, эрхэм гишүүд ээ.


Монгол Улсын Ерөнхий прокурорын М.Алтанхуяг Улсын Их Хуралд хандаж Улсын Их Хурлын тухай хуулийн 6 дугаар зүйлийн 6.9.2-т заасны дагуу Т.Бадамжунай, Г.Занданшатар, У.Хүрэлсүх нарын Улсын Их Хурлын гишүүний бүрэн эрхийг түдгэлзүүлэх санал оруулсныг Төрийн байгуулалтын байнгын хороо 2007 оны 9 дүгээр сарын 26-ны өдрийн хуралдаанаараа хэлэлцлээ.


Цагдаагийн ерөнхий газрын Мөрдөн байцаах газарт шалгагдаж байгаа хадгаламж банкны орлогч нягтлан бодогч Ц.Чимэдцэрэнд холбогдуулан үүсгэсэн эрүүгийн хэргийн хүрээнд Улсын Их Хурлын гишүүн Т.Бадамжунай, Г.Занданшатар, У.Хүрэлсүх нарыг холбогдолтой эсэх талаар шалгалт үзлэг хийлгэх шаардлагыг харгалзан тэдний Улсын Их Хурлын гишүүний бүрэн эрхийг түдгэлзүүлэх саналыг Улсын ерөнхий прокурор ирүүлжээ. 


Хуралдааны явцад Улсын Их Хурлын гишүүн С.Баярцогтын гаргасан Улсын Их Хурлын гишүүний Халдашгүй байдлын дэд хорооны дүгнэлтийг хэлэлцэхтэй холбогдуулан байнгын хорооны хурлыг хаалттай явуулах горимын саналыг хуралдаанд оролцсон гишүүдийн олонхи дэмжээгүй тул хуралдааныг үргэлжүүлэн нээлттэй явууллаа.


Улсын Их Хурлын гишүүний Халдашгүй байдлын дэд хороо Улсын ерөнхий прокурорын саналыг урьдчилан хэлэлцээд Т.Бадамжунай, Г.Занданшатар, У.Хүрэлсүх нарын Улсын Их Хурлын гишүүний бүрэн эрхийг түдгэлзүүлэх шаардлагагүй гэсэн санал нэгдсэн дүгнэлт гаргаж тус байнгын хороонд оруулсан юм.    


Байнгын хорооны хуралдаанаар уг асуудлыг хэлэлцэхэд Улсын ерөнхий прокурорын санал, Дэд хорооны санал нэгдсэн дүгнэлттэй холбогдуулан Улсын Их Хурлын гишүүн С.Баярцогт, Л.Гансүх, Ж.Гүррагчаа нар үг хэлж, санал гаргалаа.


Улсын Их Хурлын гишүүн С.Баярцогтоос Улсын Их Хурлын гишүүний бүрэн эрхийг түдгэлзүүлэх эсэх тухай асуудлыг нууц санал хураалтаар шийдвэрлэх горимын санал гаргасныг байнгын хорооны хуралдаанд оролцсон гишүүдийн олонхи дэмжсэн тул санал хураалтыг нууцаар явуулав.


Нууц санал хураалтын дүнг гишүүн тус бүрээр гаргахад Улсын Их Хурлын гишүүн Т.Бадамжунайн бүрэн эрхийг түдгэлзүүлэх шаардлагагүй гэсэн саналыг хуралдаанд оролцож санал өгсөн гишүүдийн 75.0 хувь, Улсын Их Хурлын гишүүн Г.Занданшатарын бүрэн эрхийг түдгэлзүүлэх шаардлагагүй гэсэн саналыг хуралдаанд оролцсон санал өгсөн гишүүдийн 75.0 хувь, Улсын Их Хурлын гишүүн У.Хүрэлсүхийн бүрэн эрхийг түдгэлзүүлэх шаардлагагүй гэсэн саналыг хуралдаанд оролцож санал өгсөн гишүүдийн 75.0 хувь нь тус тус өгсөн болно. 


Улсын Их Хурлын гишүүний бүрэн эрхийг түдгэлзүүлэх эсэх асуудлыг хэлэлцсэн тухай Улсын Их Хурлын тогтоолын төслийг та бүхэнд тараав.


Анхаарал тавьсанд баярлалаа.


Д.Лүндээжанцан: - Одоо байнгын хорооны санал дүгнэлттэй холбогдуулан асуулт асуух гишүүд асуултаа асууя. Тэгэхээр аль байнгын хорооноос асууж байгаагаа, дэд хороо юм уу байнгын хорооноос асууж байгаагаа хэлээд тэгээд асуугаарай. За Д.Арвин гишүүн асуултаа асууя.


Д.Арвин: - Баярлалаа. Би Халдашгүй байдлын дэд хорооны дүгнэлтээс асууя. Ер нь Монгол улсын хуулийн өмнө монголын иргэн бүр тэгш эрхтэй байх ёстой гэдэг зарчмыг баримтлах ёстой гэж боддог. Манай ер нь Халдашгүй байдлын дэд хорооны дүгнэлтээр байнгын хорооны хурал, цаашлаад Их Хурлын үйл ажиллагаа явагдаж байна гэж бодож байгаа.


Тэгэхээр өнөөдөр энэ түдгэлзэхгүйгээр энэ бусад бүх юунд шалгалт үзлэг хийх болж байгаа гэсэн энэ асуудал өнөөдөр Монгол улсын шүүх ажиллагаанд ямар нэгэн хүндрэл учруулах уу гэж үзэж байна? Энэ талаар учруулах уу, учруулахгүй юу. Яг ингээд явж байгаа юу гэдгийг нэгдүгээрт асуумаар байна.


Хоёрдугаарт, Хууль зүйн байнгын хорооны даргаас асуумаар байна. Өнөөдөр энэ түдгэлзэхгүй, тэгээд энэ мөрдөгдөж байгаа энэ явдал Монгол улсын Эрүүгийн хууль юм уу, мөрдөн байцаах үйл ажиллагаагийн хуультай зөрчилдөж байгаа юу гэдэг энэ хоёр асуултыг асуумаар байна.


Д.Лүндээжанцан: - За Д.Дэмбэрэл дарга эхлээд хариулъя. Дараа нь Ц.Мөнх-Оргил дарга. 


Д.Дэмбэрэл: - Тэгэхээр Улсын Их Хурлын гишүүдийн бүрэн эрхийг түдгэлзүүлэхгүйгээр хуулийн байгууллага шалгалт явуулахад ямар нэгэн хүндрэл учрах, саад бий болох, ийм зүйл гарахгүй ээ гэж ингэж үзэж байгаа. Яагаад вэ гэвэл Халдашгүй байдлын дэд хороо энэ асуудлын талаар уг асуудлыг ярилцах үед маш тодорхой асуулт тавьж, хариултуудаа авсан байгаа. Үүнтэй холбогдуулаад мөн шалгуулж байгаа Т.Бадамжунай, Г.Занданшатар, У.Хүрэлсүх нар бол энд урд нь ч гэлээ гэсэн тодорхой мэдүүлгүүдийг өгсөн байгаа. Ямар нэгэн хүндрэл учруулаагүй, мөн цагдаагийн байгууллага болон прокурорын зүгээс хүндрэл учруулж байсан зүйл байхгүй гэж үзсэн. 


Цаашдаа энэ асуудлыг шалгахад хүндрэл учруулахгүй, харин ч бидэнд Улсын Их Хурлын гишүүний халдашгүй эрхээр ямар нэгэн асуудал гарлаа гэхэд бид нар энэ асуудал дээр асуудлыг зохицуулах бүрэн боломжтой, үзлэг шалгалт энэ бүх зүйл хийгдэх боломжтой гэж ингэж үзэж байгаа. Ингэхлээр энэ гишүүд бол эрх түдгэлзүүлээгүй байлаа ч гэлээ гэсэн гишүүний нэрийг барьж, шалгалтанд ямар нэгэн саад учруулах тийм явдал гарахгүй юм байна гэдэг нь ойлгогдсон юм.


Д.Лүндээжанцан: - За Ц.Мөнх-Оргил дарга.


Ц.Мөнх-Оргил: - Д.Арвин гишүүний асуултад хариулъя. Энэ Улсын Их Хурлын гишүүний бүрэн эрх халдашгүй байдлыг Монгол Улсын Үндсэн хуулийн 29.2-оор тогтоочихсон байгаа юм. Улсын Их Хурлын гишүүний халдашгүй байдлыг хуулиар тогтооно гээд заалттай. 


Хууль нь болохоор Улсын Их Хурлын хуулийн 34.7-д Улсын Их Хурлын гишүүн бусад хүнээс ямар байдлаараа халдашгүй дархан байдалтай юм бэ гэдгийг нь заагаад өгчихсөн. Энэ дотор ерөөсөө 4-хөн тохиолдол байгаа юм. Өөрөөр хэлбэл Улсын Их Хурлын гишүүн жирийн иргэн хүн хоёрын хооронд 4-хөн зүйлээр ялгаатай. Тэр нь нэгд, Улсын Их Хурлын гишүүнийг албадан саатуулах, хоёрт, цагдан хорих, гуравт, түүнд шүүхийн журмаар захиргааны шийтгэл оногдуулах, дөрөвт, гэр, албан өрөө, тээврийн хэрэгсэл, биед нь үзлэг нэгжлэг хийхийг хориглоно оо гээд. Энэ 4 нөхцөлөөс бусад нөхцөлд Улсын Их Хурлын гишүүн жирийн иргэн хүний адил эрүүгийн хуульд заасан ямар нэгэн гэмт хэрэгт сэжиглэгдэж байгаа, хардагдаж байгаа бол байцаагдаад явдаг, мэдүүлгээ өгдөг, шаардагдсан баримт бичгийг гаргаж өгдөг, эрүүгийн хуулийн шаардлага, эрүүгийн процессын шаардлагад бүгдэд нь дагалдаад явдаг ийм журам заавартай.  


Гагцхүү энэ 4 зүйлийг саяны миний хэлсэн албадан саатуулах, цагдан хорих, захиргааны, шүүхийн журмаар захиргааны шийдвэр ноогдуулах, тэгээд биед нь, албан тасалгаанд нь, тээврийн хэрэгсэлд нь, орон байранд нь үзлэг нэгжлэг хийх шаардлагатай тохиолдолд Улсын Их Хуралд энэ тухайгаа асуудал тавьж бүрэн эрхийг нь түдгэлзүүлэх хүсэлт тавьж, тэрнийг нь Улсын Их Хурал хэлэлцэж шийдвэрлэж өгдөг ийм журамтай.


Монгол Улсын Ерөнхий прокуророос Улсын Их Хуралд бүрэн эрхийг түдгэлзүүлэх хүсэлт тавьсан бичигт энэ 4 үндэслэлээс гагцхүү мөнгөний эх үүсвэрт үзлэг хийх шаардлагатай байна аа гэсэн дүгнэлт орж ирсэн. Тэрнийг байнгын хороон дээр ч, халдашгүй байдлын дэд хороон дээр ч гэсэн би тэгж ойлгож байгаа. Тодруулж асуусан. Мөнгөний эх үүсвэрт яг тодорхой ямар зүйлүүд орох вэ гэдэг дээр голцуу банкны данс, компанийн мөнгө төгрөгтэй холбоотой баримт бичгүүд орж байгаа юм байна аа гэж бид ойлгож байгаа.

 Цаашид энэ хэргийг шалгаад явах явцад энэ Улсын Их Хурлын тухай хуулийн 34.7-д заасан 4 үндэслэлээр гишүүний халдашгүй байдалд халдах шаардлагатай бол хууль хяналтын байгууллагууд энэ 4 үндэслэлээ заагаад ороод ирэх бүрэн үндэслэлтэй юм байна аа гэж үзэж байгаа. Өөрөөр хэлбэл одоо энэ 3 гишүүний бүрэн эрхийг түдгэлзүүлэхгүйгээр шүүхэд, мөрдөн байцаах ажиллагаа явахад бүрэн бололцоотой юм байна. Ямар нэгэн саад тотгор учруулахгүй юм байна.  


Мөн байнгын хорооны хурал дээр Улсын Их Хурлын гишүүд, байнгын хорооны гишүүдийн асуултад, асуултын хариултын үед одоогийн байдлаар энэ 3 гишүүн хадгаламж банкнаас ямар нэгэн байдлаар мөнгө зувчуулсан, завшсан, тэндээс мөнгө авсан гэсэн баримт байхгүй гэдэг хариултыг тодорхой авсан. Гагцхүү казинод хамт тоглож байсан гэсэн мэдээлэл, хамт тоглохдоо энэ хүний мөнгөөр тоглож байсан байж магадгүй гэсэн мэдээлэл байгаа учраас шалгах шаардлагатай юм байна гэсэн дүгнэлт хийсэн.


Дээр нь Улсын Их Хурлын гишүүд түдгэлзүүлэх асуудал тавигдаад байгаа Улсын Их Хурлын 3 гишүүн ямар нэгэн байдлаар саад тотгор хийхгүй, байгаа бүх мэдээллээ гаргаж өгнө гэсэн энэ бүх зүйлийг харгалзаж үзээд байнгын хорооны гишүүд нууц санал хураалтаар ийм санал өгсөн байх аа гэж бодож байна.


Д.Лүндээжанцан: - За Л.Одончимэд гишүүн асуултаа асууя.


Л.Одончимэд: - Бид нар хуулийн дагуу оновчтой шийдвэр гаргах, нөгөө талаас журмын нөхдийнхөө асуудлыг зөв шийдэх ийм хариуцлагатай үед энэ чуулган болж байна л даа. Тэгэхлээр би 3 зүйл тодруулъя. Манай хуульчид хариулж өгөх байх аа гэж бодож байна.


Нэгдүгээрт, гишүүний эрхийг түдгэлзүүлэхгүйгээр өөрсдийнх нь аливаа үзлэг шалгалт хийхэд, мөрдөн байцаалт явуулахад ямар ч саад учруулахгүйгээр энэ асуудлыг шийдвэрлэж болно оо гэдэг ийм шийдвэр гэдэг юм уу, ийм үндэслэлээр түдгэлзүүлэхгүйгээр шалгуулдаг ийм олон улсын хуулийн практик ер нь байдаг юм уу, байдаг бол ямар ямар улсад байдаг юм бол оо гэж би энийг зөв шийдвэр гаргахад хэрэгтэй болов уу гэж бодож танин мэдэхгүйн чиглэлээр асууж байна.


Хоёрдугаарт, үзлэг шалгалт хийх явцад еще гүнзгийрүүлж шалгах шаардлагатай зүйл гарвал яах вэ. Гэхдээ би энийг 3 нөхөддөө итгэхгүйдээ хэлж байгаа юм биш. Үзлэг шалгалт гэдэг бол маш өргөн агуулгатай байна гэж ингэж ойлгож байна.


Гуравдугаарт, өнөөдөр бид эрхийг нь түдгэлзүүлэхгүйгээр энэ шалгалтыг хийж болох юм байна аа гэсэн үндэслэл дээр бид нар саналаа өгөөд эрхийг нь түдгэлзүүлэхгүйгээр орхивол дахин ер нь Улсын Их Хуралд энэ асуудал тавигдахгүй ээ, ингээд болчихно гэсэн ийм асуудлыг, ийм шийдвэрийг гэдэг юм уу, ийм асуудалд хэн өнөөдөр хариулах вэ? Өөрөөр хэлбэл Улсын Их Хуралд дахин ийм асуудал орж ирэхгүй, өнөөдөр түдгэлзүүлэхгүй ээ, ингээд одоо өөрсдийн нь олгосон бололцооны дагуу бид шалгалтаа хийнэ ээ, хийгээд болно оо гэсэн ийм 3 зүйлийг тодруулж өгнө үү гэж хүсэж байна.   


Д.Лүндээжанцан: - За Ц.Мөнх-Оргил дарга хариулъя. Уул нь Ерөнхий прокурор л хариулах байж. Танилцуулгын үед.


Ц.Мөнх-Оргил: - Баярлалаа. Гишүүний бүрэн эрхээсээ гишүүн өөрөө татгалзаад шалгуулаад, ямар нэгэн байдлаар энэ мөрдөн байцаах ажиллагаанд хамтарч ажиллаад, хэргийн үнэн зөвийг тогтоох ийм бололцоо байна уу?, энэ нь ер нь олон улсын практиктай нийцэж байгаа юм уу гэсэн асуулт эхний асуулт тавьж байна л даа. 


Хууль зүйн байнгын хороон дээр энэ асуудлыг ярьсан. Улсын Их Хурлын гишүүний халдашгүй байдал, энэ бүрэн эрх бол гишүүнийх нь хувь хүний эдэлдэг эрх биш юмаа. Энэ бол Улсын Их Хурлын гишүүний хувьд институцийн хувьд сонгогч олныгоо төлөөлж байгаа хүний хувьд эдэлж байгаа зүйл учраас гишүүн өөрөө эрхээсээ татгалзах тухай асуудал байхгүй. Гагцхүү гишүүн Улсын Их Хурлын гишүүнээс чөлөөлөгдөх хүсэлт гаргах тухай асуудал байна уу гэхээс бүрэн эрхээсээ гишүүн өөрөө сайн дураараа татгалзах тухай асуудал байхгүй. Гагцхүү энийг яагаад дурдаад байнгын хорооны хурал дээр ч гэсэн дурдаад өнгөрч байгаа юм бэ гэхээр асуудлыг шийдэхэд бас нэг тодорхой хэмжээний дүгнэлт гаргахад нэмэр тус болох зүйл юм уу нэг талаас, нөгөө талаас гишүүд өөрсдөө хуулийн хүрээнд байгаа мэдээлэл материалаа өгөх, энэ нь цаашлаад мөрдөн байцаалтын ажиллагааг явуулахад нэмэр тус болох юмаа гэдгийг л шийдвэр гаргахдаа харгалзаж үзсэн зүйл.


Хоёрт, түдгэлзүүлэхгүй гэсэн шийдвэр гарахад цаашлаад яах вэ, түдгэлзүүлэхгүйгээр шалгаад явах явцад гарцаагүй түдгэлзүүлэх шаардлага гарч ирвэл яах вэ гэж асууж байх шиг байна. Энэ бол хууль хяналтын байгууллагынхны бүрэн эрхийн асуудал миний ойлгож байгаагаар бол. Нээлттэй үлдэнэ, шалгаад явах явцад гарцаагүйгээр түдгэлзүүлж шалгах, өөрөөр хэлбэл түрүүний миний Улсын Их Хурлын хуулийн 34.7-гоос иш татаад байгаа ийм 4 үндэслэл гарцаагүй гарч ирэх юм бол Монгол Улсын Ерөнхий прокурор ажлын шаардлагын дагуу хуулийнхаа хүрээнд ийм асуудал оруулж ирэх бүрэн эрх нь нээлттэй хэвээрээ байгаа. Тэр үед тухайн үед нь оруулж ирсэн материалыг Улсын Их Хурал саяын процедураараа байнгын хороодоороо, дэд хороогоороо..

хэлэлцэх ёстой асуудал гэж бодож байна.


Д.Лүндээжанцан: - За С.Отгонбаяр гишүүн асуултаа асууя.


(10:30-17:00 Д.Энэбиш)


С.Отгонбаяр: - За баярлалаа. Дэд хорооны дүгнэлт дээр нэг ойлгомжгүй үг өгүүлбэр яваад байна л даа. Энэ бол энэ гишүүдийн бүрэн эрхийг түдгэлзүүлэхгүйгээр шалгах боломжтой гэдгийг Улсын ерөнхий прокурор үгүйсгээгүй байна гэсэн ийм одоо үг өгүүлбэр явж байна. Яагаад би энийг мэдэж байна вэ гэхээр зэрэг энэ Дэд хороонд ч харъяалагдаагүй, Байнгын 2 хороонд харъяалагддаггүй гишүүний хувьд бол асуух шаардлага гараад байна гэж үзэж байна л даа. 


Хэрвээ ийм Ерөнхий прокурорын эрхийг нь түдгэлзүүлэхгүй ээ гэсэн ийм санал байсаар байтал Халдашгүй байдлын дэд хороо энэ дээр заавал Их Хурал руу Байнгын хороодуудыг хуралдуулах хэлбэр рүү оруулж ирж, саналыг хүлээж авч шийдвэрлэх болсон шалтгаан нь юу юм бэ? Нэгдүгээр асуулт нь ийм байна. 


Хоёрдугаарт нь, хэвлэл мэдээллийн хэрэгслэлээр Улсын ерөнхий прокурор яриад байна лээ шүү дээ. Байнгын хороодын хурал дээр энэ Халдашгүй байдлын дэд хорооны хурал дээр энэ 3 гишүүн тэр казинод тоглож байгаа, Хадгаламж зээлийн банкнаас их хэмжээний мөнгө авчихсан нөхөртөө ямар ч, казинод тааралдсан болохоос биш тэдний хэрэглэсэн, ашигласан мөнгөнөөс нэг ч төгрөг аваагүй юм билээ гэдэг ийм асуудлыг ярьж байхыг нь би өчигдөр телевизээр харлаа л даа. Нэгэнтээ тийм одоо нэг төгрөгний ч гэсэн авлага тэндээс одоо татаж аваагүй байгаа, байна гэсэн тохиолдолд ийм санхүүгийн санал оруулж ирсэн Улсын ерөнхий прокурорын саналыг Халдашгүй байдлын дэд хороо анхаарч үзэж, ер нь ярилцсан зүйл байна уу, үгүй юу? Нэгэнтээ үгүй гэсэн байна шүү дээ. Үгүй, тийм юм байхгүй. Ач холбогдолгүй байна гэсэн ийм асуудал ярьж байгаа тохиолдолд энийг нь татаж авчраад, тэгээд Их Хурлын асуудал болгоод, Их Хурлыг бүр гацаагаад, дээрээс нь Их Хурлын гишүүдийн нэр хүндэд нэг ч төгрөгний тийм луйвар хийгээгүй хүмүүсүүдийг нэр төрд нь халдаад ингэж явж байгаа асуудал дээр энэ халдашгүй байдлын дэд хороо ер нь нухацтай авч үзсэн зүйл байгаа юм уу, үгүй юм уу? 


Гарсан дүгнэлтийг харахад бол ерөөсөө энэ нэг бол түдгэлзүүлэх шаардлагагүй гэсэн Ерөнхий прокурорын санал үгүйсгэгдээд явж байхад өөрсдөө сайн дураар татаж авчраад гэмгүй хүмүүсийг гэмтэн болго гэж харуулж, ярилцаж, асуудал босгож ирж энд Их Хурал ийм ямар ч ач холбогдолгүй зүйл оруулж ирж ярьж байгаа ийм зүйл болж байна шүү дээ. Нийгэм ч гэсэн одоо их эвгүй тийм байдлаар туссан, хүлээлт бий болгоод, Их Хурлыг ч гэсэн үйл ажиллагааг нь саатуулаад. Нэгэнтээ байхгүй байсан юм бол энэ дээр бол тэр Халдашгүй байдлын дэд хороо бол нухацтай ярилцаад энийг тэндээ хаах тийм бололцоо байгаагүй юм уу ер нь. 


Д.Лүндээжанцан: - За Д.Дэмбэрэл дарга хариулъя. 


Д.Дэмбэрэл: - За гишүүдийг түдгэлзүүлэхгүйгээр шалгах тийм боломжийг одоо байгаа эсэхийг нь, ер нь яагаад түдгэлзүүлэх гээд байгаа юм, түдгэлзүүлэх үндэслэл юу вэ гэдгийг Халдашгүй байдлын дэд хороо дүгнэлт хийх нь бол хамгийн чухал гол зүйл нь байсан. Уг асуудлын талаар бид ярилцаад түдгэлзүүлэхгүйгээр шалгах боломж байгаа юм байна гэдэгт хүрсэн юм. Тийм учраас энэ дүгнэлтийг оруулж ирж байгаа нь энэ. Түдгэлзүүлэх шаардлагагүй ээ гэж. 


За яагаад энийгээ тэнд нь нэгэнт ийм түдгэлзүүлэх шаардлагагүй ээ гэж Халдашгүй байдлын дэд хороо үзэж байгаа мөртлөө наашаа Байнгын хороод болон УИХ дээр оруулж ирж байгаа юм бэ гэдэг асуудлын тухайд бол Халдашгүй байдлын дэд хороо өөрийнхөө гаргасан дүгнэлтийг Төрийн байгуулалтын байнгын хороо болон Хууль зүйн байнгын хороонд заавал танилцуулах ёстой юм байна, хуулиараа. 


Энэ 2 байнгын хороонд танилцуулсны дараа УИХ-ын чуулганд энийг заавал саналаа танилцуулах ёстой, дүгнэлтээ танилцуулах ёстой. Ийм учраас энэ Байнгын хороод болон УИХ-ын чуулганд хуулийн дагуу танилцуулгаа оруулж байгаа юм. Ер нь хуулиа бол цаашдаа гаргахдаа хэрвээ үндэслэл байхгүй ээ, түдгэлзүүлэх үндэс байхгүй ээ гэдгийг энэ Дэд хорооны түвшинд үнэхээр ойлгомжтой байгаа бол шаардлагагүй юм байна гээд буцаачихаар хууль хийсэн байсан бол энэ асуудлыг тэндээс буцааж болох талтай. Цаашдаа ч гэлээ гэсэн бид нар хуулиа боловсронгуй болгоход л анхаарах нь зүйтэй гэж ингэж үзэж байгаа юм. 


За прокурорын тухайд бол яах вэ ер нь энэ казинод тоглосон мөнгөний талаар тодорхой баримт одоогоор байхгүй ээ гэдгийг хэлж байгаа. Тэгэхдээ шалгах ёстой. Шалгах явцад УИХ-ын гишүүдийн эрх хөндөгдөж болзошгүй юм гэдэг. Бас УИХ-ын гишүүдийн бүрэн эрхийг энэ хуулийг хүндлэх үүднээсээ асуудлыг оруулж ирсэн гэж ингэж үзэж байгаа юм. 


Д.Лүндээжанцан: - За тэр танилцуулгын юмыг Прокурор хариулах ёстой л доо. Прокурор хариулъя. М.Алтанхуяг прокурор тодруулга хийчихээд энэ асуулт хариултаа дуусгая. За М.Алтанхуяг прокурор. 


М.Алтанхуяг: - Би одоо бүтэн 2 өдөр л энэ УИХ-ын хуралдаанд оролцож энэ асуудлыг тайлбарласан. Тайлбарлаад ярих болгонд л дандаа миний өмнөөс миний үгийг эргүүлж мушгиж л тайлбарлаад, эргүүлж мушгиж ярьсаар байгаад л энэ асуудал ингээд дуусч байгаа юм. 


Одоо хамгийн сүүлийн жишээ нь энэ С.Отгонбаяр гишүүн зүгээр яах вэ чуулганд хэлсэн үгний төлөө хариуцлага хүлээдэггүй болохоор тэгдэг л байх л даа. М.Алтанхуяг прокурор өчигдөр телевизээр энэ нөхөд ерөөсөө казиногийн мөнгөнөөс идээгүй юм билээ гэж ярьж байна лээ гэж. Би тийм ярилцлага өгөөгүй. Тэр бичлэгээ гаргаад тавиарай. Би харин Байнгын хорооны хуралдааны танхимд энэ хүмүүс Ц.Чимэдцэрэнтэй хамтарч мөнгө ашигласан гэсэн шууд нотлох баримт өнөөдөр хуулийн байгууллагад байхгүй. Тэр баримт байсан ч гэсэн тийм баримт нь шүүхээр хэлэлцэгдэж, шүүхээр нотлогдсоны дараа тэр баримтыг хөдөлшгүй нотлох баримт гэж үздэг болохоос биш хүнийг мөрдөн байцаалтын явцад шалгаж байхдаа цуглуулсан баримтаа прокурор, мөрдөн байцаагч нар хөдөлшгүй баримт гэж үзэж болохгүй гэсэн хуулийн заалттай учраас би тийм үг хэлээгүй юм. Сэжиглэж шалгах шаардлага байгаа юу, байгаа. Үзлэг хийх шаардлага байгаа юу, байгаа. Үзлэгийг гэр оронд нь ч хийж болно, албан байгууллага, тасалгаанд нь ч хийж болно. Аж ахуй, санхүүгийн байгууллагууд, банкны байгууллагууд дээр ч хийж болно. Энэ шаардлага байгаа учраас энэ асуудлыг би Их Хуралд оруулсан. Одоо оруулсан хэвээрээ. 


Би сая энэ дээр гараад өөрийнхөө санал, дүгнэлтийг миний энэ уншиж байгаа үйлдлийг юу гэж үзээд байгаа юм. Буцааж татгалзаж авч үзэж байна гэж байгаа бол одоо яах вэ тэгээд тэр татгалзаж авч үзэж байна гэдгээр нь энэ С.Отгонбаяр гишүүний хэлж байгаагаар тэгээд татгалзаж авч үзсэн гээд тооцоод шийднэ биз. 


Тэгэхдээ би ингэж улаан цайм, Ерөнхий прокурор энэ өөрийнхөө тайлбар, санал хүсэлтийг тайлбарлаад яриад байхад тэрийг мушгиж зөрүүлж тайлбарлаад байгаа асуудлыг ……. Боломгүй байгаа учраас би энэ тайлбарыг хийж байгаа юм. Тэрнээс Их Хурлын хүн юу дуртайгаа ярих эрхтэй. Ярьсан асуудлынхаа төлөө энэ хурлын танхимд хариуцлага хүлээдэггүй болохоор миний үгийг юу ч гэж мушгиж ярьж болох л байх л даа. Тэгэхдээ энэ чинь бас хэвлэл мэдээллийн хэрэгслэл дээр ил хуралдаж байгаа хуралдаан. Тэгж ингэж энэ байдлаа ашиглаж миний үгийг мушгиж гуйвуулж, өгөөгүй ярилцлагыг хүртэл өгснөөр тайлбарлаж ингэж асуудлыг ард түмэнд ойлгомжгүй, нийгэмд ойлгомжгүй, Улсын ерөнхий прокурор нь эрүүл, согтуу нь мэдэгдэхгүй хүн энд сууж байгаа юм шиг ийм байдлаар тайлбарлахыг би хувьдаа өөрийнхөө Ерөнхий прокурорын бүрэн эрхэд хамаарах асуудлаар би бас эсэргүүцэж илэрхийлж байгаа юм, хэрвээ болдог бол. 


Д.Лүндээжанцан: - За С.Отгонбаяр гишүүн тодруулъя. 


С.Отгонбаяр: - За М.Алтанхуяг прокурор хэвлэл мэдээлэлд ярилцлага өгсөн гэж би яриагүй шүү дээ. Тэр Дэд хорооны хуралдаан, Байнгын хорооны хуралдаануудыг телевизээр гаргаж байхад л би харсан юм л даа. Тэрийг ярьж байна. Тэрнээс хэвлэлд ярилцлага өгснөөр ойлгомж болохгүй, нэг. 


Зүгээр хоёрдугаарх асуудал бол Прокурорын оруулж ирж байгаа саналыг үгүйсгэж байгаа тал дээр бол нэг юм алга, нэг ч юм алга. Ганцхан энэ халдашгүй байдлын дэд хорооны дүгнэлтэд гишүүдийн бүрэн эрхийг түдгэлзүүлэхгүй ээ шалгах боломжтой болохыг Улсын ерөнхий прокурор үгүйсгээгүй гэдэг үг үсгийг Халдашгүй байдлын дэд хороо хэрхэн яаж хүлээж авсан юм бэ гэдгийг л би асуугаад байгаа юм, дэд хорооноос. Тэр нь дээр тодорхой тайлбар Дэд хороо өгсөнгүй шүү дээ. 


Д.Лүндээжанцан: - За Д.Дэмбэрэл дарга тэрийг тодруулъя. Өчигдөр бол Хууль зүйн байнгын хороо, Төрийн байгуулалтын байнгын хороон дээр асуудал асуугдаад, тэгээд хоёр талаасаа нэлээн хариулт өгсөн. 


Д.Дэмбэрэл: - Энэ асуудлыг их олон талаар нь ярилцсан эцэст ер нь ярилцлагын явцад түдгэлзүүлэх эсэх тухай асуудлаар түдгэлзүүлэхгүйгээр шалгах тийм боломж бол бас байгаа гэж ингэж үзсэн. Энийгээ бид нар энэ Байнгын хорооны дүгнэлтэд оруулсан байгаа. Асуудал бол гол нь гишүүний эрхийг түдгэлзүүлэх үү, үгүй юу гэдэг асуудал л яваад байгаа шүү дээ. Энэтэй холбогдож Ерөнхий прокурорын илэрхийлсэн санаа энэ Дэд хорооны хуралдаан дээр гарсан тэр санааг бид энд тэмдэглэсэн байгаа. 


Д.Лүндээжанцан: - За ингээд Их Хурлын гишүүдийн Байнгын хорооны санал дүгнэлттэй холбогдуулан асуух асуулт дууслаа. Одоо УИХ-ын зарим гишүүний бүрэн эрхийг түдгэлзүүлэх эсэх асуудалтай холбогдуулан үг хэлэх Их Хурлын гишүүд үгээ хэлье. За үг хэлэх гишүүн байна уу? Нэрсээ ирүүлээд. За алга байна. 


За манай Их Хурлын гишүүдээс Т.Бадамжунай гишүүн, Г.Занданшатар гишүүн, У.Хүрэлсүх гишүүн үг хэлэх үү? Хэлбэл үг хэлэх эрх нээлттэй байгаа. За тэгвэл У.Хүрэлсүх гишүүн. 


У.Хүрэлсүх: - За их баярлалаа. Тэгээд бас Байнгын хорооны хурлууд дээр хэлж байсан. Тэгэхдээ энэ бас Монгол Улсын Их Хурлын нэгдсэн чуулган учраас хэлэх нь зохимжтой болов уу гэж ингэж бодож хэлж байна. 


Хадгаламж банкнаас алга болсон Ц.Чимэдцэрэнгийн хийсэн 14.5 тэрбум төгрөгийн энэ хэрэгт УИХ-ын гишүүн У.Хүрэлсүх ямар нэгэн байдлаар холбогдоогүй, оролцоогүй гэдгээ бас албан ёсоор хэлье. Хамжигч болоогүй, хамтрагч болоогүй, хатгагч болоогүй, дэмжигч болгоогүй. Зохион байгуулалттайгаар энэ ажилд урьдчилан мэдэж, урьдчилан тохиролцож энэ гэмт хэргийг хийхэд оролцоогүй. Тийм учраас холбогдолгүй ээ гэдгээ энд бас албан ёсоор хэлэхийг хүсэж байна. 


УИХ-ын гишүүний хувьд болон Монгол Улсын сайдын хувьд би хэрэг бүртгэл, мөрдөн байцаалтын үйл ажиллагаанд ямар нэгэн байдлаар саад учруулаагүй, оргон зайлахгүй, худлаа мэдүүлэг өгөхгүй гэдгээ цагдаагийн байгууллагад албан ёсоор хэлж байгаа. Цагдаагийн байгууллагаас намайг шалгаж байгаад би их хүндэтгэлтэй хандаж байгаа. Дуудсан хугацаанд нь очиж байгаа. Шаардлагатай бүх юманд үнэн зөв хариултаа мэдэх хэмжээндээ өгч байгаа гэдгийг бас энд албан ёсоор хэлэхийг хүсэж байна. 


УИХ-ын гишүүн өөрийнхөө хөрөнгө орлогын мэдүүлгийг би бичээд өгөх ёстой байгууллагад нь өгсөн байгаа. Өнөөдөр хэрвээ цагдаагийн байгууллага дуудаад хөрөнгө орлогынхоо эх үүсвэрийг мэдүүл гэхэд би мэдүүлэхэд бэлэн байна. Надаас ямар нэгэн зүйл шаардлагатай, асуух зүйл, тодруулах зүйл, үзэх харах зүйл байвал би ямар нэгэн байдлаар садаа учруулахгүйгээр хийлгэнэ гэдгээ хэлж байгаа. Эцэст нь үнэн зөв нь бол тогтоогдоно. Энийг үнэн зөвөөр нь шударга шалгаад, сайн шалгаж өгөөрэй гэж би одоо цагдаагийн байгууллагаас хүсэж байгаа. 


Зүгээр энэ байдал бол одоо сонин хэвлэл, хэвлэл мэдээллээр олон сар яригдсан, бичигдсэн. УИХ-ын гишүүд Хадгаламж банкнаас мөнгө аваад тоглосон юм гэнэ. Тийм мөнгө авч байгаа бичлэг дүрс нь казиногоос ирсэн юм гэнэ. Авч өгөлцөж байгаа нь байгаа юм гэнэ. 10, 20 мянган доллараар нь жетон [фр. jeton]  ингээд өргөөд, инээгээд явж байгаа тийм бичлэг ирсэн юм гээд л одоо манай хэвлэл мэдээллийнхэн маань их бичсэн дээ. Авчихсан, идчихсэн, уучихсан юм шиг л бичсэн. Энэ бүхэнд манай цагдаагийн байгууллага, прокурорын байгууллага цэг тавьж өгөх байх аа гэж ингэж бодож байна. 


Нэг ёсондоо Монгол Улсын Ерөнхий прокуророос оруулж ирж байгаа энэ бичиг бол УИХ-ын гишүүн бидэнд нэг талаас эрх зүйн туслалцаа үзүүлж байна л гэж би ойлгож байгаа. Үнэн худлыг нь ялгаж өгч чадна гэдэгт би цагдаагийн байгууллага, прокурорын байгууллагадаа, Монгол Улсын Ерөнхий прокурордоо итгэж байгаа. Итгэж байгаа. Нөгөө талаар гэмт хэрэг хэрэг хийгээгүй хүн хэзээ ч гэмт хэрэгтэн болохгүй ээ гэдэгт бас итгэлтэй байгаа шүү дээ. Байгаа. 


Тэгээд энэ завшааныг ашиглаад би хэвлэл мэдээллийнхэн маань байж байна. Би нэг зүйлийг хэлье гэж бодож байна. Хүний амьдралд сайн муу, сайхан муухай, алдаж онох, баяр баясгалан, уйтгар гуниг хосолсон ийм он жилүүд байдаг. Бид гурвын хувьд ч гэсэн бас хүнийхээ хувьд хүндхэн байдалтай хэдэн сарын амьдралыг бас ардаа хийлээ. Сайн муугаар бичүүлж, доромжлуулж, гүтгүүлж. Бид нар бол хүн. Элэг зүрхтэй, уушиг цээжтэй. Төмрөөр хийгдсэн робот биш, модоор зорчихсон хүн биш, уйлдаг, дуулдаг, та бидэнтэй яг л адилхан ийм л хүмүүс шүү дээ. Ийм хүндхэн үед байхад хэвлэл мэдээллээр янз бүрийн нотлогдоогүй, тогтоогдоогүй зүйл бичиж, гэмт хэрэгтэн мэтээр доромжилж, зарим нь зохион байгуулж байгаад жаахан эмзэглэж байгаа юм. Хүнийхээ хувьд. 


Харин ийм үед хүн чанар гаргаж үнэн зөвийг нь албаны эх сурвалжаас авч нотлогдсон баримт дээр тулгуурлаж юм бичвэл хүнийхээ хувьд ч бид баярлана. Та бүхэнд маань ч гэсэн цаашдаа бас хэрэгтэй. Цаашдаа. Хэрвээ энэ хэрэг хийгдээгүй гэдэг нь тогтоогдвол бас энэ биднийг гүтгэсэн, доромжилсон, бичсэн нөхдүүд маань бас эргээд хариуцлага хүлээх ийм байдал бий болохыг үгүйсгэхгүй шүү. Тийм учраас та бүхэн маань энэ хүндхэн хэцүү байгаа үед сэтгэл санааны хувьд битгий дарамтлаарай. Бид бас ардаа гэр бүлтэй, үр хүүхэдтэй, хань ижилтэй, өндөр настай аав ээжтэй, ах дүү хамаатан садантай, удирдаж байгаа хамт олонтой…

Д.Лүндээжанцан: - За Т.Бадамжунай гишүүн хэлэх үү? За Г.Занданшатар гишүүн эхлээд хэлэх юм байна. 


Г.Занданшатар: - За юуны өмнө энэ Хадгаламжийн банкнаас их хэмжээний мөнгө алдагдсан энэхүү хэрэгт миний бие ямарваа нэгэн хэлбэрээр огт оролцоогүй болохоо Байнгын хорооны хуралдаанд ч мэдэгдсэн, хэвлэл мэдээллийн байгууллагаар ч өмнө нь мэдэгдэж байсан. Энийг би албан ёсоор дахин энэ Их Хурлын чуулганы хүндтэй танхимд албан ёсоор хэлж нотлохыг хүсэж байна. 


Ийм учраас УИХ-ын чуулганаас ямар ч шийдвэр гарлаа гэсэн би цаашдаа гэм буруугүй гэдгээ нотлохын тулд хууль хяналтын байгууллагатай хамтран ажиллаж өөрийн талаар шаардлагатай бүх нотлох баримт, материалуудыг гарган өгч хуулийн байгууллагын үйл ажиллагаанд саад учруулахгүйгээр энэ хэргийг шалгуулж, сэжиг таамгийг мухарлахын төлөө ажиллах болно гэдгээ бас хариуцлагатайгаар мэдэгдье. 


Хоёрдугаарт, энэ асуудлын талаар бас үнэн зөв, бодит баримтад тулгуурлаж бодитой мэдээлэл өгөхийг хичээж хүн чанар гарган ажиллаж байгаа хэвлэл мэдээллийнхэн, бас нийт ард иргэддээ баяр талархаж байгаагаа илэрхийлье. Энэхүү асуудалд одоо бид ямар ч холбогдолгүй гэдгээ дахин хэлье. Ингээд асуудал бас хууль хяналтын байгууллага бол зөвхөн гэм буруутайг биш, гэм буруугүй эсэхийг нотлохын тулд энэ асуудлыг оруулж ирж байгаа гэж ойлгож хүндэтгэлтэй хандаж байгаа. Энэ бол энэ шугамаараа асуудал шийдэгдэж удахгүй цаг хугацааны эрхээр үнэн зөв байдал тогтоно гэдэгт итгэлтэй байна. Баярлалаа. 


Д.Лүндээжанцан: - За Т.Бадамжунай гишүүн. 


Т.Бадамжунай: - За баярлалаа. Тэгэхээр би бол товчхон хоёр зүйлийг хэлье гэж бодож байна. Нэгдүгээрт, өнөөгийн Монгол Улсын нийгмийн үед төрийн алба, улс төрийн алба хаших бол бас зовлонтой хүнд цаг үе байна даа гэж бодогддог юм аа бас. Энэ одоо нийт хүмүүст бас адил байгаа болов уу. 


Хоёрдугаарт, энэ хууль, хяналтын байгууллагын шугамаар хуулийнхаа дагуу энэ явж байгаа энэ үйл явц бол нэг их айхтар тийм хүн болгон гайхаж шогшроод байхаар зүйл биш л дээ. Ерөөсөө л ингэж л явах ёстой. Ийм л асуудал яригдах ёстой. Ийм л асуудлыг шийдэх ёстой гэдэг ийм процедураараа л явж байгаа асуудал. 


Тийм учраас би сонгогч олондоо хандаж бас өнөөдрийг хүртэл үг дуугараагүй. Энэ хүндтэй индэрээс бас хэлэхэд би та нөхдөөр сонгогдохдоо надад итгээрэй гэдэг үгийг одоо хэлж байсан. Өнөөдөр ч энэ үгийг бас хэлэхийг хүсэж байна. Хоёрдугаарт нь, телевиз үзэж байгаа, ер нь одоо ард түмэндээ хандаж хэлэхэд аливаа юмыг бодитой биш баримтаар үзэн ядах, хараан зүхэх ийм хандлага байгаа нь бас нэг таатай биш байгаа шүү. Аливаа үнэнг эцсийн дүндээ хууль, хяналтын байгууллага маань хэлнэ. Би өөрийгөө буруутай, би өөрийгөө буруугүй гэж одоо хэлэх бол шаардлага байхгүй. Энийг хуулийн байгууллага нь хэлнэ гэж би бодож байна. Хуулийн байгууллагаа хэлэхэд нь хувь хүнийхээ хувьд ч тэр улс төрийн зүтгэлтэний хувьд ч тэр өөрөөс шалтгаалах юм нь дээр садаа болохгүй л байх ёстой гэдэг зүйлийг бүх шатанд нь хэлж байгаа. Тийм л зарчмаар байна. Баярлалаа. 


Д.Лүндээжанцан: - За Их Хурлын гишүүдээс үг хэлж дууслаа. Одоо УИХ-ын тухай хуулийн 6 дугаар зүйлийн 6.13-т гишүүний бүрэн эрхийг түдгэлзүүлэх эсэх асуудлыг Төрийн байгуулалт, Хууль зүйн байнгын хороодын болон УИХ-ын гишүүний халдашгүй байдлын дэд хорооны санал, дүгнэлтийг үндэслэн нэгдсэн хуралдаанаар хэлэлцэж, хуралдаанд оролцсон гишүүдийн олонхийн саналаар нууц санал хураалтаар шийдвэрлэнэ гэж заасан. Иймд нууц санал хураалт явуулах ажлыг зохион байгуулах дүнг илтгэх комиссыг байгуулъя. 


За хэдэн гишүүний бүрэлдэхүүнтэй байх вэ? Эхлээд комиссын бүрэлдэхүүний тоог баталъя. 5 байхад болох уу? 3 байхад болох уу? За 5 хүний бүрэлдэхүүнтэйгээр байгуулъя гэсэн бүрэлдэхүүний тоог баталъя. За санал хураалт явуулж байна шүү. 5-аар одоо, 5 хүний бүрэлдэхүүнтэй байгуулъя гэсэн тоог баталж байна. За кнопоо дараарай. Ойрдоо ер нь кнопоо дарсан уу, үгүй юу нөхөдүүд. 


За санал хураалтад 39 гишүүн оролцож, зөвшөөрсөн 37, татгалзсан 2, 94.9 хувийн саналаар за 5-аар тогтлоо. 


Одоо санал хураах комиссыг, гишүүдийг дэвшүүлье. За би харж байгаад хэлж өгөх үү, үгүй юу? За Б.Цэрэнбалжир гишүүн, Ж.Батхуяг гишүүн, Ж.Гүррагчаа гишүүн, Р.Нямсүрэн гишүүн, Ц.Дамиран гишүүн гэсэн ийм 5 гишүүнээр комисс байгуулбал яасан юм бэ. Их л буурьтай, тохитой хүмүүс байна. За манай Их Хурлын гишүүд цөмөөрөө хариуцлагатай. 


За Б.Цэрэнбалжир гишүүн, Ж.Батхуяг гишүүн, Ж.Гүррагчаа гишүүн, Р.Нямсүрэн гишүүн, Ц.Дамиран гишүүн гэсэн 5 гишүүнийг одоо баталъя. За тогтоол байна уу? Хууль зүйн байнгын хорооны ард байгаа байх, тийм ээ. За энэ 5 гишүүнийг, бас тогтоолоо шууд батлуулсан нь дээрээ уншаад. 


За би тогтоолыг уншъя. Монгол Улсын Их Хурлын тогтоол. Дугаар, он, сар, өдөр, Улаанбаатар хот. Санал хураах комисс байгуулах тухай. 


Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь: 


1. Т.Бадамжунай, Г.Занданшатар, У.Хүрэлсүх нарын УИХ-ын гишүүний бүрэн эрхийг нь түдгэлзүүлэх эсэх асуудлаар нууц санал хураалтыг зохион байгуулж дүнг илтгэх үүрэг бүхий комиссыг УИХ-ын гишүүн Б.Цэрэнбалжир, Ж.Батхуяг, Ж.Гүррагчаа, Р.Нямсүрэн, Ц.Дамиран нарын бүрэлдэхүүнтэйгээр байгуулсугай. 


2. Нууц санал хураалт явуулах журмыг тогтоож, санал хураалтын дүнг нэгдсэн хуралдаанд илтгэхийг санал хураах комисст даалгасугай гэсэн ийм тогтоол байна. 


Энэ тогтоолыг баталъя гэсэн санал хураалт явуулъя. 


За санал хураалтад 39 гишүүн орж, зөвшөөрсөн 37, татгалзсан 2, 94.9 хувийн саналаар уг тогтоол батлагдлаа. 


Одоо комисс хуралдаж, комиссын дарга, нарийн бичгийн даргыг сонгох тухай асуудлыг хэлэлцэнэ. За 5 гишүүн, Тамгын газар туслалцаарай. Тэнд очоод. Б.Цэрэнбалжир гишүүн, Ж.Батхуяг гишүүн, Ж.Гүррагчаа гишүүн, Р.Нямсүрэн гишүүн, Ц.Дамиран гишүүн нар тэнд очиж хуралдаж дарга, нарийн бичгийн даргаа сонгох тухай асуудлыг хэлэлцэнэ. 


За тэгээд надад комиссын дарга, нарийн бичгийн дарга сонгосон тогтоолоо авчирч үзүүлэх хэрэгтэй. 


За Н.Лувсанжав дарга аа очоорой. Энэ комиссын хуралд нь туслалцаа үзүүл. 


Ж.Батхуяг: - За эрхэм гишүүдийн анхааралд. Санал хураах комиссын тогтоолыг танилцуулъя. Комиссын дарга, нарийн бичгийн дарга нарыг сонгох тухай. Санал хураах комиссоос тогтоох нь:


1. Санал хураах комиссын даргаар Ж.Батхуяг, нарийн бичгийн даргаар Р.Нямсүрэн нарыг тус тус сонгосугай гэсэн ийм нэгдүгээр тогтоол гарсан байна. 


За хоёрдугаар тогтоол. Санал хураалт явуулах журам болон саналын хуудасны загвар батлах тухай. Санал хураах комиссоос тогтоох нь: 


1. Т.Бадамжунай, Г.Занданшатар, У.Хүрэлсүх нарын УИХ-ын гишүүний бүрэн эрхийг нь түдгэлзүүлэх эсэх асуудлаар нэгдсэн хуралдаанд нууц санал хураалт явуулах журмыг нэгдүгээр хавсралтаар, саналын хуудасны загварыг хоёрдугаар хавсралтаар тус тус баталсугай гэсэн ийм хоёрдугаар тогтоол гарлаа. 


Саналын хуудасны загварыг танилцуулъя. Энд 3 гишүүн дээр тус бүр дээр нь, эхний нь бол ингээд Т.Бадамжунайн УИХ-ын гишүүний бүрэн эрхийг нь түдгэлзүүлэх шаардлагагүй гэсэн Төрийн байгуулалтын байнгын хорооны саналыг нэг, дэмжинэ, хоёр, дэмжихгүй гэсэн ийм хэлбэртэй, ийм загвартай. За ингээд гишүүн тус бүр дээр, 3 гишүүн тус тусдаа ийм загвартай байх юм. 


Нууц санал хураалт явуулах журмыг танилцуулъя. Санал хураалтыг дараахь журмаар явуулна. 


1. Санал хураах хуудасны загварыг баталсан. 


2. Саналын хуудас бүрт комиссын дарга, нарийн бичгийн дарга гарын үсэг зурж ингэж баталгаажуулсан байгаа. 


3. Саналын хуудсанд тэмдэг дарж баталгаажуулсан. 


4. Санал хураах хайрцгийг гишүүдэд үзүүлнэ. 


5. Санал хураах хайрцгийг хааж лацдана. 


6. Санал хураалтад оролцох гишүүдийн нэрийг цагаан толгой үсгийн дарааллаар дуудна. 


7. УИХ-ын гишүүдэд саналын хуудас өгнө. 


8. Саналын хуудас авсан гишүүн бүрийг жагсаалтад тэмдэглэнэ. 


9. Гишүүн тусгайлан зассан кабинд орж саналаа тэнд байршуулсан үзгээр дугуйлна. 


10. Саналын хуудасны тараалтад хяналт тавина. 


11. Гишүүд зөвшөөрсөн саналынхаа өмнөх дугаарыг дугуйлна. 


12. Санал хураалт дууссаны дараа хайрцгийг нээнэ. 


13. Саналын хуудсыг комиссын 3-аас доошгүй гишүүн тоолно. 


14. Саналын хуудсыг нэг бүрчлэн шалгана. 


15. Хүчинтэй, хүчингүй хуудасны тоог гаргана. 


16. Дараахь тохиолдолд саналын хуудсыг хүчингүйд тооцно. 

1. Илүү тэмдэглэл хийсэн. /Хоёуланг нь дугуйлсан бол/

2. Ямар ч тэмдэглэл хийгээгүй, санал өгөөгүй бол саналын хуудсыг хүчингүйд тооцно. 


17. Санал хураалтын дүнг хуралдаанд оролцсон гишүүдын тоо болон хувиар гаргана. 


18. Санал хураалтын дүнг комиссын тогтоолд тусгана. 


19. Санал хураалтын дүнг УИХ-ын нэгдсэн хуралдаанд танилцуулна гэсэн ийм журам гарч байна. Энэ журмын дагуу явуулна. 


За хайрцгаа лацдая. Үзүүлээд. 


Р.Нямсүрэн: - За санал хураалтад оролцох УИХ-ын гишүүдийн нэрсийг цагаан толгойн дарааллаар дуудаж байна. 


Ч.Авдай. 


Б.Эрдэнэсүрэн гишүүн тодорхой шалтгаанаар яаравчилсан, Б.Эрдэнэсүрэн. 


Д.Арвин, 


Т.Бадамжунай, 


Л.Одончимэд, 


Ц.Батаа, 


Су.Батболд, 


Сү.Батболд,


Ж.Батхуяг, 


Б.Бат-Эрдэнэ, 


Р.Буд, 


Л.Гансүх, 


Л.Гантөмөр, 


Д.Ганхуяг, 


Р.Гончигдорж, 


Л.Гүндалай, 


Ж.Гүррагчаа, 


Г.Адъяа, 


Р.Амаржаргал, 


Р.Бадамдамдин, 


А.Бакей, 


Б.Батбаатар, 


Б.Батбаяр, 


Н.Батбаяр, 


Х.Баттулга, 


Э.Бат-Үүл, 


Г.Батхүү, 


Д.Бат-Эрдэнэ, 


Ц.Баярсайхан, 


С.Баярцогт, 


Ц.Дамиран, 


Д.Дондог, 


Д.Дэмбэрэл, 


Ц.Жаргал, 


Б.Жаргалсайхан, 


Г.Занданшатар, 


М.Зоригт, 


Д.Идэвхтэн, 


С.Ламбаа, 


Д.Лүндээжанцан, 


Ц.Мөнх-Оргил, 


Б.Мөнхтуяа, 


А.Мурат, 


Ж.Наранцацралт, 


Ц.Нямдорж, 


Р.Нямсүрэн, 


Д.Одбаяр, 


Л.Одончимэд, 


Д.Одхүү, 


С.Отгонбаяр, 


Т.Очирхүү, 


С.Оюун, 


Л.Пүрэвдорж, 


Ч.Раднаа, 


Р.Раш, 


К.Саираан, 


Я.Санжмятав, 


М.Сономпил, 


Ч.Содномцэрэн, 


Ц.Сүхбаатар, 


Д.Туяа, 


Д.Тэрбишдагва,


Ч.Улаан, 


У.Хүрэлсүх,


А.Цанжид, 


Ц.Цэнгэл, 


Б.Цэрэнбалжир, 


Ц.Шаравдорж, 


З.Энхболд, 


М.Энхболд, 


Н.Энхболд, 


М.Энхсайхан, 


Ө.Энхтүвшин, 


Б.Эрдэнэбат, 


Р.Эрдэнэбүрэн.


Ж.Батхуяг: - За гишүүд саналаа саналын хайрцганд хийж дууслаа. Одоо хайрцгаа задалж тооллого хийнэ. Лац бүрэн бүтэн байна. Уяа нь харагдаж байна. За ингээд нээе. 


Д.Идэвхтэн: - Одоо удахгүй тооллогын комиссын тооллогын үр дүн гарч ирнэ. Тооллогын комиссын дүнг танилцуулсны дараагаар тогтоолын төсөл батална. Тийм учраас УИХ-ын гишүүдийг суудлаа эзлэхийг урьж байна. 


Одоо санал хураалтын дүн гарч дуусч байна. Гишүүд танхимд орж ирээрэй. Санал хураалтын дүнг танилцуулах гэж байна. Гишүүд суудалдаа суухыг урьж байна. Энэ үүдний зааланд сууж байгаа гишүүдийг орж ирэхийг урьж байна. 


Санал хураалтын дүнг танилцуулсны дараагаар хүн тус бүрээр тогтоол батлах учиртай. Гишүүд суудалдаа суухыг урьж байна. За гишүүд орж ирээрэй. Сая хуралдааны танхимд байж байгаад гарсан гишүүдээс Т.Ганди гишүүн орж ирэх шаардлагатай байна. Л.Одончимэд гишүүн орж ирээрэй. Сундуйн Батболд гишүүн, Сүхбаатарын Батболд гишүүд суудалдаа суухыг урьж байна. Гишүүд суудалдаа суухыг урьж байна. Ц.Нямдорж гишүүн суудалдаа суухыг урьж байна. 


Д.Лүндээжанцан: - За дүн танилцуулахад бэлэн үү? За Ж.Батхуяг, комиссын даргыг индэрт урьж байна. 


Ж.Батхуяг: - Санал хураах комиссын тогтоол. Дугаар 03. Санал хураалтын дүнгийн тухай. Санал хураах комиссоос ТОГТООХ нь: 


1. Т.Бадамжунай, Г.Занданшатар, У.Хүрэлсүх нарын УИХ-ын гишүүний бүрэн эрхийг нь түдгэлзүүлэх тухай Улсын ерөнхий прокурорын саналыг УИХ-ын нэгдсэн хуралдаанаар хэлэлцээд УИХ-ын гишүүний бүрэн эрхийг нь түдгэлзүүлэх эсэх асуудлаар нууц санал хураалт явуулав. 


УИХ-ын нэгдсэн хуралдаанд нийт 39 УИХ-ын гишүүн байснаас нууц санал хураалтанд 39 УИХ-ын гишүүн оролцов. 


Санал хураах хайрцгийг нээхэд, 


1. Т.Бадамжунайн УИХ-ын гишүүний бүрэн эрхийг нь түдгэлзүүлэх эсэх асуудлаар санал хураах 39 хуудас гарсан ба хүчинтэй 39, хүчингүй хуудас байхгүй байна. 


Т.Бадамжунай УИХ-ын гишүүний бүрэн эрхийг нь түдгэлзүүлэх шаардлагагүй гэсэн саналыг дэмжинэ дэмжихгүй гэсэн санал тус бүрээр нь нэг бүрчлэн тоолж гаргахад дэмжинэ гэсэн саналын хуудас 34 ширхэг буюу санал хураалтад оролцсон гишүүдийн 87.17 хувь, дэмжихгүй гэсэн саналын хуудас 5 ширхэг буюу санал хураалтад оролцсон гишүүдийн 12.83 хувь байна. 


2. Г.Занданшатарын УИХ-ын гишүүний бүрэн эрхийг нь түдгэлзүүлэх эсэх асуудлаар санал хураах 39 хуудас гарсан ба хүчинтэй 38, хүчингүй 1 хуудас байна. 


Г.Занданшатарын УИХ-ын гишүүний бүрэн эрхийг нь түдгэлзүүлэх шаардлагагүй гэсэн саналыг дэмжинэ дэмжихгүй гэсэн санал тус бүрээр нь нэг бүрчлэн тоолж гаргахад дэмжинэ гэсэн саналын хуудас 33 ширхэг буюу санал хураалтад оролцсон гишүүдийн 84.61 хувь, дэмжихгүй гэсэн саналын хуудас 5 ширхэг буюу санал хураалтад оролсон гишүүдийн 15.39 хувь байна. 


3. У.Хүрэлсүхийн УИХ-ын гишүүний бүрэн эрхийг нь түдгэлзүүлэх эсэх асуудлаар санал хураах 39 хуудас гарсан ба хүчинтэй 38, хүчингүй 1 хуудас  байна. 


У.Хүрэлсүхийн УИХ-ын гишүүний бүрэн эрхийг нь түдгэлзүүлэх шаардлагагүй гэсэн саналыг дэмжинэ дэмжихгүй гэсэн санал тус бүрээр нь нэг бүрчлэн тоолж гаргахад дэмжинэ гэсэн саналын хуудас 33 ширхэг буюу санал хураалтад оролцсон гишүүдийн 84.61 хувь, дэмжихгүй гэсэн саналын хуудас 5 ширхэг буюу санал хураалтад оролцсон гишүүдийн 15.39 хувь байна. 


Комиссын дарга, нарийн бичгийн дарга, гишүүд гэсэн ийм тогтоол байна. 


Д.Лүндээжанцан: - За Ж.Батхуяг даргад баярлалаа. Одоо санал хураалтын дүнг сонслоо. 


Санал хураалтын дүнтэй холбогдуулан асуулт асуух гишүүд асуултаа асууя. Байна уу? За алга байна. Асуулттай гишүүн алга байна. 


Одоо УИХ-ын гишүүний бүрэн эрхийг түдгэлзүүлэх эсэх тухай асуудлыг хэлэлцсэн тухай УИХ-ын тогтоолыг баталъя. 


За тогтоолын төслийг УИХ-ын гишүүн тус бүрээр танилцуулна. Тус тусад нь батлах ёстой. 


Эхлээд Монгол Улсын Их Хурлын тогтоол. Дугаар … Т.Бадамжунайн УИХ-ын гишүүний бүрэн эрхийг түдгэлзүүлэх эсэх тухай асуудлыг хэлэлцсэн тухай. Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь: 


1. Түнжингийн Бадамжунайн УИХ-ын гишүүний бүрэн эрхийг түдгэлзүүлэх шаардлагагүй гэж үзсүгэй. 


2. Энэ тогтоолыг батлагдсан өдрөөс эхлэн дагаж мөрдсүгэй гэсэн ийм тогтоолын төсөл байна. 


Уг тогтоолыг баталъя гэсэн санал хураалт явуулъя. 


За санал хураалтад 39 гишүүн оролцож, зөвшөөрсөн 38, татгалзсан 1, 97.4 хувийн саналаар уг тогтоол батлагдлаа. 


Дараа нь Монгол Улсын Их Хурлын тогтоол. Дугаар… Г.Занданшатарын УИХ-ын гишүүний бүрэн эрхийг түдгэлзүүлэх эсэх тухай асуудлыг хэлэлцсэн тухай. Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь: 


1. Гомбожавын Занданшатарын УИХ-ын гишүүний бүрэн эрхийг түдгэлзүүлэх шаардлагагүй гэж үзсүгэй. 


2. Энэ тогтоолыг батлагдсан өдрөөс эхлэн дагаж мөрдсүгэй гэсэн тогтоол байна. Уг тогтоолыг баталъя гэсэн санал хураалт явуулъя. 


За санал хураалтад 39 гишүүн оролцож, зөвшөөрсөн 39, татгалзсан 0, 100.0 хувийн саналаар уг тогтоол батлагдаж байна. 


Дараа нь Монгол Улсын Их Хурлын тогтоол. Дугаар… У.Хүрэлсүхийн  УИХ-ын гишүүний бүрэн эрхийг түдгэлзүүлэх эсэх тухай асуудлыг хэлэлцсэн тухай. Монгол Улсын Их Хурлын тухай хуулийн 6 дугаар зүйлийн 6.13 дахь хэсгийг үндэслэн Монгол Улсын Их Хурлаас ТОГТООХ нь:


1. Ухнаагийн Хүрэлсүхийн УИХ-ын гишүүний бүрэн эрхийг түдгэлзүүлэх шаардлагагүй гэж үзсүгэй.


2. Энэ тогтоолыг батлагдсан өдрөөс эхлэн дагаж мөрдсүгэй. За тогтоолыг баталъя гэсэн санал хураалт явуулъя. 


За санал хураалтад 39 гишүүн оролцож, зөвшөөрсөн 38, татгалзсан 1, 97.4 хувийн саналаар тогтоол батлагдлаа. 


За ингээд тогтоол дээр өөр саналгүй бол энэ тогтоолуудын эцсийн найруулгыг сонссон гэж тооцох уу? Тэгээд ёсчилоод гаргачихъя. За сонслоо. 


Ер нь энэ Хадгаламж банкнаас онц их хэмжээний мөнгө завшсан гэгдэх энэ Ц.Чимэдцэрэнгийн хэрэг байна. Энэ хэргийг бол Монголын олон нийт харж байна. 


Үнэхээр ноцтой, нөгөө манай нэг гишүүний хэлснээр хүний эрүүл ухаанд багтмааргүй ийм их хэмжээний мөнгийг ашиглан шамшигдуулж үрэгдүүлсэн байна. Энэ дээр бидний сэтгэл санаа зовж байна. Манай хуулийн байгууллагууд энэ дээр нухацтай сайн ажиллаж энэ асуудал, хэргийг шийднэ байх аа гэдэгт бид найдаж байна. 


Дээр нь манай 3 гишүүний нэр холбогдож энэ асуудал Их Хурлаар бүрэн эрхийнх нь асуудал орж ирсэн. 3 гишүүн бол энэ асуудлыг шалгаж нэг мөр болгож, мухарлаж өгөх асуудлыг тавьсан. Ийм учраас одоо энэ шалгалтыг түр шуурхай хугацаанд, хууль ёсныхоо дагуу, үнэн ч шударгаар явуулж ард түмэнд хариуг нь өгөх байх аа гэж бид одоо бүрэн итгэлтэй байна. Ингэх ч ёстой. Энд ч гэсэн манай парламент хатуу шаардлага тавьж одоо ажиллана гэж ингэж бодож байна. 


За ингээд өнөөдрийн энэ хаврын чуулган одоо өндөрлөх шат руугаа орж байна. Ардчилсан намын зөвлөлийн гишүүдтэй, зөвлөлтэй холбоо барь гээд дэд дарга холбоо барьсан байх ёстой. Ардчилсан намын зөвлөлийн гишүүдийг орж ирэхийг хүсэж байна. Одоо би хаврын чуулганыг хаах бэлтгэл ажлыг Тамгын газраас ханга гэдэг үүргийг өгч байна. 


За ингээд манай бусад гишүүд, Ардчилсан намын зөвлөлийн гишүүд хуралдаа орж ирье. Хэлсэн үү? Д.Идэвхтэн дарга. За. Оролцоогүйгээр хааж болно гэсэн. Ирц байна уу? За. 


Ерөнхий сайд аа, УИХ-ын эрхэм гишүүд, Засгийн газрын гишүүд ээ, 


УИХ-ын хаврын ээлжит чуулган ажлын 130 орчим өдөр үргэлжилж, Монгол Улсын байнгын ажиллагаатай парламентын түүхэнд удаан үргэлжилсэн, нэлээд өвөрмөц онцлог бүхий чуулганы нэг болон өндөрлөх гэж байна. Энэ хаврын чуулган улс орны эдийн засагт бий болсон тааламжтай нөхцөлд хойшлуулшгүй авч үзэх шаардлагатай эдийн засаг, нийгмийн зорилтуудыг шийдвэрлэх эрх зүйн үндсийг бүрдүүлэх үүднээс Монгол Улсын төсөв, санхүүгийн бодлогыг нарийвчлан тодорхойлсон хэд хэдэн хууль, бодлогын баримт бичгийг хэлэлцэн баталлаа. 


Монгол Улсын 2006 оны төсвийн гүйцэтгэлийг батлах тухай 2008 оны төсвийн хүрээний мэдэгдлийг зөвшөөрөх Их Хурлын тогтоолууд, Монгол Улсын 2007 оны төсвийн тухай хуульд нэмэлт, өөрчлөлт оруулах тухай хууль, Улсын нөөцийн тухай хууль, Жижиг, дунд үйлдвэрийн тухай хуулиуд нь улсын төсвийг үр ашигтай зарцуулах, төсвийн хөрөнгө оруулалт, хүн амын орлогыг нэмэгдүүлэх, бүтээн байгуулалтыг эрчимжүүлэх, ажилгүйдэл, ядуурлыг багасгаж, ажлын байр бий болгох чиглэлд бодлого, эрх зүйн шинэ орчинг бий болгож өгсөн юм. 


Мөн Хадгаламж зээлийн хоршооны хохирогчдын хохирлыг эргэн төлөгдөх нөхцөлөөр барагдуулах тухай хуулийг хязгаарлагдмал хүрээнд нэг удаа үйлчлэхээр баталж олон иргэн, айл өрхийн амьдрал ахуйд хүндрэл учруулж байсан нэг хурц асуудлыг төрийн санхүүгийн оролцоотойгоор шийдвэрлэх боломжийг бий болгосон юм. 


Хүний эрхийг хамгаалах, нийгэмд шударга ёсыг тогтоон хэвшүүлэх, хууль хэрэгжих эрх зүйн орчинг боловсронгуй болгох зорилгоор шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хууль, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай хууль, Прокурорын байгууллагын тухай хуульд нэмэлт, өөрчлөлт оруулах тухай хууль, Эрүүгийн байцаан шийтгэх хуульд нэмэлт, өөрчлөлт оруулах тухай хууль, Хуульч сонгон шалгаруулах тухай хуулийн шинэчилсэн найруулгыг хэлэлцэн баталлаа. 


Иргэний эрүүл, аюулгүй орчинд амьдрах эрхийг хангах, байгаль орчныг хамгаалах, экологийн аюулгүй байдлыг хангах бодлогын хүрээнд ойн тухай хууль, Хувиргасан амьд организмын тухай хуулиудыг шинээр баталж, агаарын бохирдлыг бууруулах талаар авах зарим арга хэмжээний тухай, Донорын цус, цусан бүтээгдэхүүний хангамж, аюулгүй байдлыг сайжруулах талаар төрөөс баримтлах бодлогыг батлах тухай зэрэг Их Хурлын тогтоолуудыг хэлэлцэн баталлаа. 


Төмөр замын тээврийн тухай хууль энэ хаврын чуулганаар батлагдаж, төмөр замын тээвэрт өмчийн олон хэвшлийн оролцоо, шударга өрсөлдөөний боломжийг нээсэн эрх зүйн шинэ зохицуулалт хийж өглөө. 


УИХ-ын энэ хаврын ээлжит чуулган Далайд хүний аюулгүй байдлыг хангах тухай олон улсын конвенцийн 1988 оны протокол, Далайн олон улсын байгууллагын тухай олон улсын конвенцид нэмэлт, өөрчлөлт оруулсан 1991 оны протокол, Олон улсын агаарын тээврийг либеральчлах тухай олон улсын хэлэлцээрийн нэмэлт, өөрчлөлт, Спортод сэргээш хэрэглэхийн эсрэг олон улсын конвенцид тус тус нэгдэн орсныг соёрхон батлах тухай, Гаалийн шинэчлэл, модернизаци төсөл болон Улаанбаатар хотын замын хөдөлгөөнийг хянах систем, холбоо, хяналт, мэдээллийн нэгдсэн сүлжээ төслийн зээлийн хэлэлцээрийг соёрхон батлах тухай зэрэг Монгол Улсын гадаад харилцаа, эдийн засаг, нийгмийн хөгжилд чухал ач холбогдол бүхий хэд хэдэн гэрээ хэлэлцээрийг соёрхон баталсан юм. 


УИХ-ын хаврын ээлжит чуулган хэлэлцэж баталсан хууль, шийдвэрлэсэн асуудлуудаараа Монгол Улсын улс төр, эдийн засаг, нийгмийн тулгамдсан асуудлыг шийдвэрлэх, бүтээн байгуулалт, хөгжлийн бодлогыг нарийвчлан тодорхойлоход зохих байр суурь эзлэх болно. 


Эрхэм гишүүд ээ, 


Хаврын чуулган хуралдаж байх үед УИХ цөөн хууль хэлэлцлээ. Гишүүд ажлаа хийхгүй байна. Зөвхөн сандал ширээ булаацалдсан асуудал хэлэлцэж хамаг цагаа үрлээ гэсэн шүүмжлэл гарч байсныг та бүхэн санаж байгаа байх аа. Тийм болохоор би УИХ-ын энэ хаврын чуулганы ажлын ачаалал, үйл ажиллагааны онцлог ямар байсныг харуулах цөөн тоо баримтыг зориуд онцлон дурдъя гэж бодож байна. 


Тамгын газраас гаргасан урьдчилсан мэдээгээр УИХ-ын энэ удаагийн чуулган нийт 99 хууль, УИХ-ын шийдвэрийг эцэслэн батлаад байгаагийн 23 нь бие даасан хууль. үүнээс олон улсын гэрээ, конвенцийг соёрхон батлах тухай хууль 14 байна. Үүнээс гадна хуульд нэмэлт, өөрчлөлт оруулах тухай хууль 40, хууль хүчингүй болсонд тооцох тухай хууль 4, УИХ-ын 38 тогтоол батлаад байна. 


Үүнээс гадна энэ хаврын чуулганы явцад хэлэлцэх эсэхийгээ шийдсэн, анхны хэлэлцүүлэг хийсэн, эцсийн хэлэлцүүлгийн шатанд байгаа нийт 29 хууль, тогтоолын төсөл байгааг тооцон үзвэл хаврын чуулган олон асуудал төлөвлөж, ихээхэн өндөр зорилт тавьж ажилласныг илтгэж байна. 


УИХ-ын хаврын чуулган нэгдсэн хуралдааныхаа нэлээд цагийг Үндсэн хуулийн цэцийн дүгнэлт, Засгийн газрыг бүрэн бүрэлдэхүүнээр нь болон Засгийн газрын гишүүнийг огцруулах эсэх тухай зэрэг асуудлыг хэлэлцүүлэхэд, хэлэлцэхэд зарцуулсан байна. 


Үүний зэрэгцээ УИХ-ын Байнгын хороо, намын бүлэг, зөвлөл, Их Хурлын ажлын хэсгүүдийн хурал зэрэг үйл ажиллагааны бусад олон хэлбэрээр манай гишүүд байнгын ачаалалтай ажиллаж байдгийг тэмдэглэе. 


Хэдий тийм ч хэлэлцэхээр төлөвлөсөн нэлээд хуулийн төсөл нухацтай судлан боловсруулах шаардлагын үүднээс намрын чуулган руу шилжлээ. 


Хаврын ээлжит чуулганы хуралдаан хэрхэн болж өнгөрсөн тухай дээр өгүүлсэн баримт мэдээллээс үндэслэн УИХ-ын үйл ажиллагааг илүү үр өгөөжтэй болгох шаардлагатай байгааг зориуд анхааруулан хэлмээр байна. 


Хавар намрын ээлжит чуулганаар хэлэлцэх асуудлыг жагсаалт, дарааллыг тогтоохдоо төрийн бодлого, хууль тогтоомжийн залгамж чанар, харилцан уялдаат байдал, нийгмийн харилцааг зохицуулах хойшлуулшгүй хэрэгцээ шаардлагыг нарийн судлан, чуулганы үргэлжлэх хугацаа, ажлын ачааллыг бодитой тооцож төлөвлөдөг, түүнийгээ нарийн чанд мөрдөж ажилладаг болох нь чухал байна. Ингэж ажиллахад хууль санаачлах эрх бүхий субъектүүд, ялангуяа Засгийн газраас УИХ-д өргөн мэдүүлж буй төслийн боловсруулалтын чанарыг эрс сайжруулах шаардлага тулгамдаж байна. 


Хууль бодлогын баримт бичгийн төсөл бүр боловсруулалтынхаа эхний шатнаас эхлээд нарийн тооцоо, шинжлэх ухааны үндэстэй судалгаа, цэгцтэй боловсруулсан мэдээлэлд үндэслэдэг байх ёстой. 


УИХ-ын дэргэд байгуулагдсан бодлогын шинжилгээний төв, хууль зүйн судалгаа, эрдэм шинжилгээний байгууллагуудын үйл ажиллагааг энэ чиглэл эрс идэвхжүүлэхийн зэрэгцээ, шинжлэх ухааны академи, их дээд сургуулиудын шугамаар хийгдэж буй судалгааны шинжилгээний ажлын үр дүнг хууль тогтоох үйл ажиллагаанд ашиглах талаар санаачлага гаргах шаардлагатай байна. 


Төрийн болон төрийн бус байгууллагуудын шугамаар зохион байгуулагдаж буй эрдэм шинжилгээний хурал, бусад зөвлөгөөний шийдвэр, гаргасан санал, зөвлөмжийг хууль санаачлагчид соргогоор тусган авч үзэж байвал зохистой. 


УИХ-ын эрхэм гишүүдийн гол ажил нь хууль тогтоох үйл ажиллагаа гэдгийг зориуд сануулмаар байна. 


УИХ-ын чуулганы нэгдсэн хуралдаан Байнгын хороо, ажлын хэсгийн хурал ирц бүрдэхгүйгээс удаан хүлээх, заримдаа бүр тасрах тохиолдол гардгийг манай гишүүд өөрсдөө сайн мэдэж байгаа. Ийм байдлыг багасгахын тулд цаашдаа урьдчилан мэдэгдээгүй, мөн хүндэтгэх шалтгаангүйгээр хурлаас хожигдсон, хурал тасалсан гишүүдтэй УИХ-д суудалтай намууд, УИХ дахь намын бүлэг, зөвлөлийн шугамаар хариуцлага тооцдог болох, гишүүдийг хуралд идэвхтэй оролцуулах хөшүүргийг УИХ-ын чуулганы хуралдааны дэгэд тусгах зэрэг алхам хийх нь зүйтэй байна. 


Монгол Улсын Ерөнхий сайд Засгийн газрынхаа 3 гишүүнтэй хариуцлага тооцож огцруулах, нэг гишүүн нь чөлөөлөгдөх хүсэлт гаргасныг шийдвэрлүүлэх саналыг УИХ-д өргөн мэдүүлээд байснаа татаж авсан. Энэ бол Засгийн газрын гишүүдтэй хариуцлага тооцохгүй боллоо гэсэн үг огт биш гэж би ойлгомж байна. 


Ер нь хаврын чуулган хуралдаж байх хугацаанд УИХ-ын гишүүд үндэсний эв нэгдлийн Засгийн газрын үйл ажиллагаанд кабинетийн зарчим алдагддаг. Засгийн газрын зарим гишүүн төсвийн хууль зөрчсөн, ажлын хариуцлага алдаж олон хүний амь нас эрсдэхэд хүргэсэн зэрэг асуудлаар хурц шүүмжилж хариуцлага тооцох талаар анхааруулсаар ирсэн. Одоо ч УИХ-ын энэ анхааруулга, шаардлага хэвээрээ үлдэж байна. 


Эрхэм гишүүд ээ, 


УИХ-ын хаврын ээлжит чуулган улс төрийн амаргүй нөхцөл байдалд их ачаалалтай хуралдаж, цаг үеийн нөхцөл байдлаас урган гарсан асуудлуудыг хуулийн дагуу шийдвэрлэсэн чадсан гэж үзэж байна. 


УИХ-ын энэ намрын чуулган нь УИХ-ын ээлжит сонгуулийн жилийн өмнөхөн чуулж ирэх 2008 оны төсөв, эдийн засаг, нийгмийг хөгжүүлэх үндсэн чиглэл, төрийн мөнгөний бодлого зэрэг хуулийн дагуу хэлэлцэн шийдвэрлэх олон асуудалтайн зэрэгцээ Засгийн газрын мөрийн хөтөлбөрийн хэрэгжилтийг хангах тулгамдсан асуудлуудыг шийдвэрлэхэд чухал ач холбогдолтой болох билээ. 


Үүнтэй холбогдуулан хаврын чуулгантай шууд залгаад эхэлж байгаа намрын чуулганаар хэлэлцэх асуудлыг тухай бүр хэлэлцүүлэгт бэлэн байлгах шаардлага та бидний өмнө тулгарч байгааг дор бүрнээ анхаарч ажиллахыг хүсэж байна. 


Монгол Улсын Их Хурлын 2007 оны хаврын ээлжит чуулган хаасны мэдэгдье. 


Даваа гарагийн 10 цагаас намрын чуулганы нээлттэй.  (17:00-18:35 Ц.Алтан-Од)

Хуралдаан 18  цаг 35 минутад өндөрлөв.


Соронзон хальснаас хянаж буулгасан: 

ХУРАЛДААНЫ НАРИЙН 

БИЧГИЙН ДАРГА Д.ЭНЭБИШ, Ц.АЛТАН-ОД

